
Húsnæðisstofnun skal kynna réttindi samkvæmt þessum lið sérstaklega. 
c. Aðrar innstæður en þær sem fram koma í a- og b-liðum skulu greiddar eigendum |. 

janúar árið 2000. 
d. Ákvæði laga um skyldusparnað, sbr. VIII. kafla laga nr. 86/1988, með síðari breyt- 

ingum, um skattalega stöðu innstæðna, vaxtaákvarðanir, vísitöluútreikning og inn- 

heimtu skulu, eftir því sem við á, gilda til Í. janúar 2000. 
e. Ráðherra er heimilt að setja með reglugerð nánari reglur um innstæður á skyldu- 

sparnaðarreikningum. 

V. 

Ný húsnæðismálastjórn, sbr. 4. gr. laganna, skal kosin strax eftir gildistöku laganna 

og skal hún sitja til næstu alþingiskosninga. 

Gjört í Reykjavík, 12. ágúst 1993. 

Vigdís Finnbogadóttir. 

(L.S.) 
  

Jóhanna Sigurðardóttir. 

AUGLÝSING 
um staðfesting forseta Íslands á reglugerð fyrir Háskóla Íslands. 

Forseti Íslands féllst hinn 30. júlí s.1. á tillögu menntamálaráðherra um að staðfesta eftir- 

farandi reglugerð fyrir Háskóla Íslands: 

I. KAFLI 
Hlutverk Háskóla Íslands. 

I. gr. 

Háskóli Íslands skal vera vísindaleg rannsóknarstofnun og vísindaleg fræðslustofnun, er 
veiti nemendum sínum menntun til þess að sinna sjálfstætt vísindalegum verkefnum og til 
þess að gegna ýmsum embættum og störfum í þjóðfélaginu. 

Il. KAFLI 
Stjórn háskólans. 

A. Almenn ákvæði um starfssvið háskólaráðs, rektors, deildarforseta og framkvæmdastjóra 

stjórnsýslusviða. 

2. gr. 

Stjórn háskólans er falin háskólaráði, rektor, deildum, deildarforsetum og fram- 

kvæmdastjórum stjórnsýslusviða. 

Háskólaráð hefur, svo sem lög mæla og nánar segir í reglugerðum, úrskurðarvald í 

málefnum háskólans og háskólastofnana, vinnur að þróun og eflingu þeirra og markar þeim 

heildarstefnu. Háskólaráð er æðsti ákvörðunaraðili innan háskólans, nema annað sé ótvírætt 

tekið fram í lögum og reglugerðum. 

Háskólaráði er heimilt að skipa starfsnefndir sem eru því til ráðgjafar og aðstoða við 

stefnumótun og sinna tilteknum verkefnum samkvæmt erindisbréfi háskólaráðs.

Rektor er yfirmaður stjórnsýslu háskólans og er æðsti fulltrúi hans gagnvart mönnum og 

stofnunum innan háskólans og utan. Hann hefur almennt eftirlit með starfsemi háskólans og 

hefur frumkvæði að því að háskólaráð marki heildarstefnu í málefnum stofnunarinnar. 

Í umboði rektors, og svo sem lög mæla, hafa framkvæmdastjórar stjórnsýslusviða yfir- 

umsjón og eftirlit með hinni almennu stjórnsýslu háskólans, en deildarforsetar hafa eftirlit og 

yfirumsjón með starfi og stjórnsýslu deilda. 
Svið hinnar almennu stjórnsýslu skulu vera: Fjármálasvið, samskiptasvið, starfsmanna- 

svið, bygginga- og tæknisvið, rannsóknasvið og kennslusvið. Nánar er kveðið á um sviðin í 

13. gr. 

Rektor, deildarforsetar og framkvæmdastjórar stjórnsýslusviða leysa úr þeim málum 

sem ekki þurfa að koma fyrir háskólaráð, háskóladeildir eða stjórnvöld af laganauðsyn eða 

samkvæmt venju. 
Háskólinn á stjórnarfarslega undir menntamálaráðherra. 

B. Um rektorskjör. 

3. gr. 

Rektor er kjörinn til þriggja ára í senn, og eru skipaðir prófessorar í starfi einir kjör- 

gengir. Atkvæðisrétt eiga prófessorar, dósentar og lektorar og allir þeir, sem fastráðnir eru 

eða settir til fulls starfs við háskólann og stofnanir hans og hafa háskólapróf. Nú er skipaður 

háskólakennari í orlofi og annar settur í hans stað, og fer hann þá með atkvæðisrétt hins 

skipaða. Þá eiga allir stúdentar, sem skrásettir eru í Háskóla Íslands tveimur mánuðum á 

undan rektorskjöri, atkvæðisrétt. Greidd atkvæði stúdenta skulu gilda sem einn þriðji hluti 

greiddra atkvæða alls en greidd atkvæði annarra atkvæðisbærra aðila skulu gilda sem tveir 

þriðju hlutar greiddra atkvæða alls. 

Nú hefur einhver þeirra, sem kosningarétt eiga, lögmæt forföll, og er honum þá heimilt 

að kjósa utan kjörfundar. 
Rektorskjör fer fram í aprílmánuði, en rektor tekur við störfum í byrjun háskólaárs. 

4. gr. 

Sá er rétt kjörinn rektor, sem hlotið hefur meirihluta greiddra atkvæða, sbr. 3. gr. Ef 

enginn fær svo mörg atkvæði, skal kjósa að nýju eftir viku um þá tvo eða fleiri, sem flest at- 

kvæði fengu, og er þá sá rétt kjörinn, er flest atkvæði fær. Séu atkvæði jöfn, ræður hlutkesti. 

Kjörgengum háskólakennara er skylt að taka við rektorskjöri, nema sérstök atvik hamli. 

Nú skorast sá, sem kjörinn hefur verið rektor, undan því að taka við kjöri, og metur þá 

háskólaráð hvort fallist verði á afstöðu hans. Ef háskólaráð fellst á sjónarmið hins nýkjörna 

rektors, skal efna hið fyrsta til nýs rektorskjörs. 
Rektor má endurkjósa, en honum er ekki skylt að taka við endurkjöri. 

5. gr. 

Nú fellur rektor frá eða lætur af störfum, áður en kjörtímabil hans er liðið, og skal þá 

kjósa nýjan rektor svo fljótt sem því verður komið við, en varaforseti háskólaráðs gegnir 

rektorsstörfum þangað til. Varaforseti háskólaráðs gegnir störfum rektors, ef hann forfallast 

vegna veikinda eða fær leyfi frá störfum. 
Ef varaforseti er forfallaður, gegnir sá deildarforseti rektorsstörfum sem lengst hefur 

haft á hendi kennaraembætti við háskólann. Hinn nýkjörni rektor er kosinn til þriggja ára, en 

það, sem eftir er háskólaárs, er hann tekur við, skal teljast eitt ár. 

A 30

6. gr. 

Í janúarmánuði það ár, sem rektorskjör skal fram fara, skipar háskólaráð kjörstjórn, sem 
ákveða skal kjördag og annast undirbúning og framkvæmd rektorskjörs. Kjörstjórn skal 
skipuð sex mönnum, tveimur úr hópi stúdenta og fjórum úr hópi annarra atkvæðisbærra 
manna, og skal einn þeirra síðartöldu skipaður formaður kjörstjórnar. Háskólaráð ákveður 
þóknun kjörstjórnar. Heimilt er kjörstjórn að ráða sér aðstoðarmenn. 

Kjörstjórn gerir kjörseðil og gengur frá kjörskrá. Skal kjörskrá lögð fram einum mánuði 
fyrir kjördag og liggja frammi í tíu daga. Kærur skulu hafa borist kjörstjórn í síðasta lagi 
tveimur vikum fyrir kjördag, og skal úrskurður kjörstjórnar liggja fyrir eigi síðar en tíu 
dögum fyrir kjördag, og hefst þá kosning utan kjörfundar. 

Kjörseðlar skulu gerðir í tveimur litum. Skal annar liturinn vera fyrir stúdenta, en hinn 
liturinn fyrir aðra, sem atkvæðisrétt eiga. 

Kjördagur skal auglýstur tryggilega, og skal kjörfundur standa frá kl. 9 árdegis til kl. 18 
síðdegis. Talning atkvæða hefst þegar að kjörfundi loknum. 

Heimilt er kjörstjórn að efna til prófkjörs eigi síðar en mánuði fyrir kjördag. 
Ákvæði greinar þessarar eiga og við um rektorskjör, sem fram fer skv. ákvæðum $. gr., 

eftir því sem við getur átt. 

C. Háskólaráð, skipan þess, starfssvið og starfshættir. 
1. gr. 

Í háskólaráði eiga sæti rektor, forsetar háskóladeilda, tveir fulltrúar, sem kosnir eru til 

tveggja ára í senn á almennum félagsfundi í Félagi háskólakennara úr hópi þeirra félags- 

manna, sem ekki eru kjörgengir til starfa deildarforseta, og fjórir fulltrúar stúdenta, kjörnir 
hlutfallskosningu í sérstökum kosningum til tveggja ára í senn. Kjörinn skal einn fulltrúi 
Félags háskólakennara og tveir fulltrúar stúdenta árlega. Háskólaritari og kennslustjóri eiga 
einnig sæti á fundum ráðsins og hafa þar málfrelsi og tillögurétt, en ekki atkvæðisrétt. Rektor 
er forseti ráðsins, en varaforseta og ritara kýs ráðið úr hópi deildarforseta til eins árs í senn á 

fyrsta fundi sínum. 
Deildarforseta er skylt að sækja fundi háskólaráðs. 
Nú má deildarforseti ekki sækja fund vegna forfalla eða af öðrum ástæðum og tekur þá 

sá kennari, sem kosinn hefur verið deildarforseti til vara, sbr. 25. gr., sæti hans í ráðinu. Ef 

þess manns nýtur ekki, kveður rektor til fundarsetu þann prófessor úr deild þeirri, sem í hlut 
á, er lengst hefur gegnt kennaraembætti í deildinni. Sömu reglur gilda, er deildarforseti 
gegnir rektorsstörfum í viðlögum, sbr. 5. gr. 

Nú mega fulltrúar stúdenta eða fulltrúar, er Félag háskólakennara tilnefnir, ekki sækja 

fund háskólaráðs, og taka varamenn þeirra, sem nefndir eru með sama hætti og aðalmenn, þá 
sæti þess sem forfallaður er. 

8. gr. 

Deildarforseta er skylt að gera grein fyrir afstöðu deildar sinnar í málum, sem koma 

fyrir háskólaráð og deildin hefur fjallað um, en eigi er honum skylt að fara eftir samþykkt 
deildar, er hann neytir atkvæðisréttar í háskólaráði. 

9. gr. 

Háskólaráð heldur fundi eftir þörfum. Æski tveir menn úr háskólaráði fundar, er rektor 
skylt að boða til hans, svo og ef einn þriðji hluti fastráðinna og settra kennara háskólans 

æskir fundar. Nú er fundur boðaður að frumkvæði kennara, sem ekki eiga sæti í ráðinu, og er 
þeim þá rétt að senda fulltrúa, einn eða fleiri eftir ákvörðun rektors, á fundinn. Hafa slíkir 

fulltrúar málfrelsi á fundinum, en atkvæðisrétt eiga þeir ekki.

Fundi skal boða bréflega með þriggja daga fyrirvara, ef við verður komið. Dagskrá skal 
greind í fundarboði. 

Háskólaráð er ekki ályktunarfært, nema tveir þriðju hlutar atkvæðisbærra háskólaráðs- 
manna sæki fund hið fæsta. Afl atkvæða ræður úrslitum mála. Ef atkvæði eru jöfn, sker at- 

kvæði rektors úr eða atkvæði þess, er gegnir forsetastörfum. 

Bókfæra skal gerðir háskólaráðs. 

10. gr. 

Háskólaráð fer með undirbúning þeirra mála, sem leggja á fyrir Alþingi og stjórnvöld. 

Það lætur þessum aðilum í té allar upplýsingar, sem þeir þurfa á að halda og varða háskólann 
sérstaklega. 

Áður en lögum og reglugerðum, er snerta háskólann eða háskólastofnanir, verður breytt 
eða við þau aukið, skal leita umsagnar háskólaráðs um breytingar eða viðauka, svo og um 
nýmæli. Nú varðar málefni sérstaklega tiltekna deild, og skal háskólaráð þá leita álits deild- 
arinnar, áður en það lætur uppi umsögn sína. 

11. gr. 

Rektor eða háskólaráð geta boðað til almenns kennarafundar til umræðna um einstök 
málefni háskólans eða stofnana hans. Nú æskir einn þriðji hluti prófessora, dósenta og 
lektora fundar, og er rektor þá skylt að boða til hans. Allir kennarar háskólans eiga rétt á að 
sækja almenna kennarafundi og njóta atkvæðisréttar þar. 

Boða skal til fundar bréflega með tveggja daga fyrirvara hið skemmsta, ef auðið er. 

Ályktanir kennarafunda eru ekki bindandi fyrir háskólaráð. 

D. Um starfslið við stjórnsýslu háskólans. 

12. gr. 

Háskólaráð ræður framkvæmdastjóra stjórnsýslusviða til fimm ára í senn. Verði 

skipaður eða fastráðinn starfsmaður háskólans ráðinn í starf framkvæmdastjóra, á hann rétt á 
launalausu leyfi frá starfi sínu. Verði hann endurráðinn sem framkvæmdastjóri, fellur þessi 
réttur niður. 

Rektor ræður aðra starfsmenn almennrar stjórnsýslu eftir því sem fé er veitt til. 
Deildarforsetar eða formenn námsbrautarstjórna ráða starfslið einstakra deilda eða náms- 

brauta að höfðu samráði við rektor og eftir því sem fé er veitt til. 

13. gr. 

Svið hinnar almennu stjórnsýslu skulu vera: Fjármálasvið, samskiptasvið, starfsmanna- 
svið, bygginga- og tæknisvið, rannsóknasvið og kennslusvið. 

Fjármálasvið nær til málefna, er lúta að sameiginlegri fjármálastjórn, fjárhagsáætlunum 

og bókhaldi. Samskiptasvið nær til málefna, er lúta að sameiginlegri öflun og miðlun upp- 

lýsinga um háskólann, og greiðir fyrir samskiptum aðila innan hans og utan og við erlendar 

stofnanir í nafni háskólans. Starfsmannasvið nær til sameiginlegra starfsmannamála háskól- 
ans og eru launamál þar með talin. Bygginga- og tæknisvið nær til málefna, er lúta að bygg- 
ingum háskólans og byggingartæknilegum þáttum. Rannsóknasvið nær til sameiginlegra mál- 

efna, er lúta að rannsóknum innan háskólans. Kennslusvið nær til sameiginlegra málefna, er 

lúta að kennslu, prófhaldi og skrásetningu stúdenta. 

14. gr. 

Framkvæmdastjóri hvers stjórnsýslusviðs hefur í umboði rektors yfirumsjón og eftirlit 

með málefnum sviðsins. Hann leysir úr málum sviðsins, sem þurfa ekki að koma fyrir

háskólaráð, háskóladeildir eða stjórnvöld af laganauðsyn eða venju. Framkvæmdastjóri hvers 
stjórnsýslusviðs starfar í nánum tengslum við starfsnefndir háskólaráðs á sviðinu. Hann 

hefur ásamt háskólaráði, rektor og starfsnefndum háskólaráðs frumkvæði að stefnumörkun 

innan sviðsins, samstarfi og samræmingu verkefna við önnur svið. Hann stjórnar skrifstofu- 
rekstri og þjónustu sviðsins. 

Framkvæmdastjóri fjármálasviðs ber heitið háskólaritari. Hann hefur í umboði rektors 

og háskólaráðs heimild til að skuldbinda háskólann og háskólastofnanir fjárhagslega, hefur 

yfirumsjón með gerð fjárhagsáætlunar háskólans og framkvæmd hennar samkvæmt fjárlög- 

um og hefur umsjón með sjóðum hans. 

15. gr. 

Rektor skipuleggur útgáfu árbókar í samráði við starfslið stjórnsýslu, deildarforseta og 
forstöðumenn stofnana, eftir því sem henta þykir. Heimilt er að ráða ritstjóra til að sjá um 
framkvæmd verksins eftir því sem fé er veitt til í fjárlögum. 

Í árbók háskólans skal vera skýrsla um starfsemi háskólans, stofnanir hans og sjóði og 

ráðstöfun á fé því, sem háskólinn hefur haft til umráða, svo og málefni stúdenta. 

III. KAFLI 
Háskólakennarar og háskóladeildir. 

A. Deildir háskólans. 

16. gr. 
Í Háskóla Íslands eru þessar deildir: Guðfræðideild, læknadeild, lagadeild, heimspeki- 

deild, verkfræði- og raunvísindadeild, viðskiptadeild, tannlæknadeild og félagsvísindadeild. 
Heimilt er að stofna til námsbrauta, sem veiti sérhæfða menntun, er leiði til háskóla- 

prófs, þegar svo stendur á að náminu verður ekki komið fyrir innan háskóladeildar. Háskóla- 

ráð kveður á um stofnun slíkra námsbrauta með samþykki menntamálaráðherra að fengnum 

tillögum um námsskipan og stjórn. 
Deildir háskólans og námsbrautir skulu veita kennslu í einstökum greinum í þágu 

annarra deilda og námsbrauta, eftir því sem við verður komið, samkvæmt nánari ákvörðun 

háskólaráðs. 

B. Kennarar háskólans og veiting kennaraembætta. 

17. gr. 

Kennarar háskólans eru prófessorar, dósentar, lektorar, þ.á m. erlendir lektorar, aðjúnkt- 

ar og stundakennarar. 
Prófessorar, dósentar og lektorar skulu vera þeir, sem hafa kennslu og rannsóknir við 

háskólann að aðalstarfi. 
Nú hefur háskólinn ekki tök á að koma upp rannsóknaraðstöðu í tiltekinni kennslugrein, 

og má þá samkvæmt tillögu háskólaráðs og viðkomandi háskóladeildar tengja slíka kennara- 

stöðu tiltekinni stöðu eða starfsaðstöðu við opinbera stofnun utan háskólans, enda sé slík til- 

högun heimiluð í reglum stofnunarinnar eða samþykkt af stjórn hennar. Um veitingu slíkrar 

kennarastöðu fer eftir lögum og reglugerð fyrir háskólann. Veiting slíkrar stöðu má vera 

tímabundin, og skal staðan þá veitt til allt að fimm ára í senn. Við stöðuveitingu skal 

starfsheiti ákveðið og kveðið á um starfsskyldur eftir því sem tilefni er til. Þess skal jafnan 
gætt að starfsaðstaða og starfsskyldur fullnægi þeim kröfum, sem gera verður samkvæmt 

háskólalögum, að fylgi slíkri stöðu. Heimild þessarar málsgreinar nær þó ekki til prófessors- 

embætta, sbr. þó 22. gr. 
Heimilt er, með samþykki háskólaráðs að tillögu háskóladeildar, að skipa dósent eða 

lektor tímabundinni skipun til allt að fimm ára í senn.

Háskólaráð setur meginreglur um starfsskyldur fastráðinna kennara og leysir úr því, 
hvernig starfsskylda þeirra skuli skiptast, sbr. nánar 23. gr. 

Aðjúnktar eru ráðnir til tveggja ára hið skemmsta, og taka þeir mánaðar- eða árslaun. 
Stundakennarar svo og styrkþegar eru ráðnir til skemmri tíma og taka stundakennslulaun, 

mánaðar- eða árslaun. Í hvert skipti, er nýr kennari ræðst að háskólanum, skal afmarka stöðu 

hans með starfsheiti. 
Dósentar og lektorar, sem nú starfa við háskólann og skipaðir voru fyrir gildistöku laga 

nr. 22/1969, halda starfsheitum sínum. 

18. gr. 

Forseti Íslands skipar prófessora, en menntamálaráðherra dósenta og lektora. Eftir því 
sem fé er veitt til í fjárlögum ræður háskólaráð aðjúnkta og erlenda lektora að fengnum 
tillögum háskóladeildar, en háskóladeild stundakennara og styrkþega. 

19. gr. 
Umsækjendur um prófessorsembætti, dósentsstöður og lektorsstöður skulu láta fylgja 

umsókn sinni rækilega skýrslu um vísindastörf þau er þeir hafa unnið, ritsmíðar og rann- 

sóknir, svo og námsferil sinn og störf. Með umsókninni skulu send eintök af vísindalegum 
ritum og ritgerðum umsækjenda, prentuðum og óprentuðum. 

Skipa skal hverju sinni þriggja manna nefnd til þess að dæma um hæfi umsækjenda til 

að gegna embættinu eða starfinu. Háskólaráð skipar einn nefndarmann, menntamálaráðherra 
annan, en deild sú, sem kennarinn á að starfa við, hinn þriðja og er hann formaður nefndar- 

innar. Í nefnd þessa má skipa þá eina, sem lokið hafa háskólaprófi í hlutaðeigandi grein eða 
eru að öðru leyti viðurkenndir sérfræðingar á því sviði. Heimilt er að kveðja erlenda menn til 
starfa í dómnefnd. 

Dómnefnd skal hraða störfum sínum eftir föngum, og skal hún að jafnaði hafa lokið 

störfum innan tveggja mánaða frá því er hún var skipuð. Dómnefnd skal láta uppi rökstutt 
álit um það, hvort af vísindagildi rita umsækjanda og rannsókna, svo og námsferli hans og 
störfum, megi ráða, að hann sé hæfur til að gegna embættinu. Álitsgerð nefndarinnar skal 
höfð til hliðsjónar, er embættið er veitt, og má engum manni veita prófessorsembætti eða 

dósentsstarf við háskólann, nema meiri hluti nefndarinnar hafi látið í ljós það álit, að hann sé 

hæfur til þess. Enn fremur skal leita álits hlutaðeigandi háskóladeildar um umsækjendur, og 
eiga fulltrúar stúdenta á deildarfundi þá ekki atkvæðisrétt. 

Framangreind ákvæði skulu einnig gilda um skipun sérfræðinga við háskólastofnanir, 
nema að því leyti sem á annan veg er mælt í reglugerðum einstakra stofnana. Víkja má þó frá 
þessari tilhögun við veitingu starfs samkvæmt tillögu hlutaðeigandi stofnunar eða deildar, 

eftir því sem við á. 
Heimilt er að flytja kennara úr lektorsstöðu í dósentsstöðu. Deild eða námsbraut skal 

gera tillögu um slíka stöðuhækkun til háskólaráðs. Lektor, sem setið hefur í stöðu sinni í 
fimm ár, á rétt til þess að fjallað verði um stöðuhækkun honum til handa í háskólaráði. 
Háskóladeild eða námsbraut er heimilt að leggja til við háskólaráð, að kennari í fullu starfi 

verði fluttur úr dósentsstöðu í prófessorsembætti. Með tillögu um stöðuhækkun skal fylgja 

skriflegur rökstuðningur deildar eða námsbrautar svo og sams konar gögn og fylgja skulu 

umsóknum um lausar stöður. Slíka tillögu má bera fram þegar fimm ár eru liðin frá því að 
dósentinn var skipaður eða settur í heila dósentsstöðu, eða var fluttur úr lektorsstöðu. Við 

mat á starfstíma er heimilt að taka tillit til samsvarandi starfa dósentsins við aðra háskóla eða 

við rannsóknarstofnanir. Háskólaráð skal meta hvort umsókn um færslu dósents telst 

uppfylla umrætt tímaákvæði.

Háskólaráð skal hverju sinni skipa dómnefnd til að dæma um hæfi lektors eða dósents til 
að hljóta stöðuhækkun. Skal deild eða námsbraut tilnefna einn dómnefndarmanna og er hann 

formaður nefndarinnar, menntamálaráðherra tilnefnir annan og hinn þriðja skipar háskólaráð 
án tilnefningar. Um hæfi dómnefndarmanna gilda sömu reglur og við dómnefndarskipun við 
ráðstöfun á lausum stöðum. Háskólarektor skal auk þess tilnefna fulltrúa sinn í hverja dóm- 
nefnd og hafi hann tillögurétt í nefndinni en standi ekki að áliti nefndarinnar. Dómnefnd skal 

ljúka störfum innan tveggja mánaða frá skipun. Skal hún láta uppi rökstutt álit um hvort af 

störfum kennarans við háskólann og af fyrra ferli hans megi ráða að hann sé hæfur til að 

gegna umræddri stöðu. 
Hafi dósent nýlega hlotið hæfnisdóm til að gegna prófessorsembætti er deild heimilt að 

meta hvort þörf sé nýrrar dómnefndar. 

Að fengnu áliti deildar eða námsbrautar gerir háskólaráð tillögu til menntamálaráðherra 

um afgreiðslu málsins. Ekki er heimil færsla kennara í hærri stöðu nema dómnefnd segi 
berum orðum að hann sé til þess hæfur. 

Háskólaráði er heimilt að leggja til að forstöðumaður háskólastofnunar sé fluttur í 

prófessorsembætti. Skal þá farið eins að og um flutning dósents í prófessorsembætti að svo 
miklu leyti sem við getur átt. 

Háskólaráði er heimilt að setja starfsreglur fyrir dómnefndir er fjalla um færslu lektora í 

dósentsstöður eða flutning dósenta og forstöðumanna í prófessorsembætti. Reglur þessar skal 

birta starfsmönnum háskólans. 

20. gr. 

Þegar sérstaklega stendur á, getur menntamálaráðherra, samkvæmt tillögu háskóladeild- 

ar og með samþykki háskólaráðs, boðið vísindamanni að taka við kennaraembætti við há- 

skólann án þess að það sé auglýst laust til umsóknar. 

Menntamálaráðherra skal heimilt, samkvæmt tillögu háskóladeildar, að auglýsa 
kennaraembætti laust til umsóknar, svo að embættið verði veitt ári áður en hinn nýskipaði 
kennari hefur kennslu sína. Kveða skal á um það hverju sinni, frá hvaða tíma launagreiðslur 

hins nýskipaða kennara hefjist. 

21. gr. 

Ný prófessorsembætti verða stofnuð með lögum eða með ákvörðun menntamálaráð- 
herra, að fengnum tillögum háskólaráðs og háskóladeildar, þegar fé er veitt til í fjárlögum. 

22. gr. 

Prófessorar, dósentar og lektorar í tilteknum kennslugreinum geta jafnframt haft 
starfsaðstöðu við opinberar stofnanir utan háskólans, ef háskólinn hefur ekki tök á að koma 

upp slíkri aðstöðu í viðkomandi fræðigrein. Þess skal jafnan gætt að starfsaðstaða og starfs- 
skyldur fullnægi þeim kröfum, sem gerðar eru um slíkar stöður samkvæmt háskólalögum. 

Heimild til slíkra starfa má aðeins veita með samþykki háskólaráðs og viðkomandi háskóla- 

deildar í hverju einstöku tilviki. 

Prófessorarnir í lyflæknisfræði og handlæknisfræði veita forstöðu lyflæknis- og hand- 

læknisdeildum Landspítalans, prófessorinn í geðlæknisfræði skal vera forstöðumaður geð- 
veikrahælisins á Kleppi, uns komið hefur verið á fót fleiri sjúkradeildum fyrir geðveika, og 

prófessorinn í meinafræði veitir jafnframt forstöðu rannsóknastofu í meinafræði. Prófessor- 

inn í heilbrigðisfræði skal auk kennslunnar í þeirri grein annast heilbrigðislegar rannsóknir 

fyrir heilbrigðisstjórnina, þar á meðal manneldisrannsóknir í samráði við manneldisráð. 

Prófessorinn í fæðingarhjálp og kvensjúkdómum veitir forstöðu fæðingardeild Landspítalans, 

og prófessorinn í röntgenfræði veitir forstöðu röntgendeild Landspítalans.

C. Kennsluskylda og lausn undan henni. 

23. gr. 

Háskólaráð ákveður, að fenginni umsögn háskóladeildar, hvernig starfsskylda einstakra 
háskólakennara skuli skiptast milli kennslu og annarra starfsþátta. Nú unir kennari ekki 

úrlausn háskólaráðs, og má hann þá skjóta úrlausninni til menntamálaráðherra, sem leysir til 

fullnaðar úr þessu efni. 
Rektor á rétt á að vera leystur undan kennsluskyldu að nokkru eða öllu. Ef því er að 

skipta ákveður rektor með samþykki menntamálaráðherra, hversu ráðstafa skuli kennslunni. 

24. gr. 

Rektor getur veitt kennurum lausn í bili undan kennsluskyldu, allt að þremur vikum. 

Endranær er menntamálaráðherra heimilt, með samþykki háskólaráðs, að veita kennara lausn 

undan kennsluskyldu um takmarkaðan tíma. Kennari sá, er lausn hefur frá kennsluskyldu, 

ákveður kennara í sinn stað, einn eða fleiri, með samþykki háskóladeildar. 

D. Háskóladeildir og störf þeirra. 

25. gr. 

Hver háskóladeild velur úr hópi prófessora deildarinnar deildarforseta og annan til vara. 
Deildarforseti á sæti í háskólaráði, en varaforseti tekur sæti hans þar eftir reglum 7. gr. 

Deildarforseta og varaforseta skal kjósa til tveggja ára í senn. Kosning er skrifleg og fer 
fram eigi síðar en í aprílmánuði, en hinn kjörni deildarforseti tekur við störfum með byrjun 

næsta háskólaárs. 

Kjörgengum kennurum er skylt að taka við kosningu til deildarforsetastarfa og til starfa 

varadeildarforseta. Endurkjósa má deildarforseta, en rétt hefur hann til að skorast undan 

endurkjöri. Sá, sem gegnt hefur embætti rektors, getur og skorast undan kjöri til deildarfor- 

setastarfa næsta kjörtímabil eftir að hann lét af rektorsstörfum. Nú fellur deildarforseti frá 
eða lætur af störfum, og skal þá kjósa deildarforseta og varaforseta fyrir þann hluta kjörtíma- 
bils, sem eftir er. 

26. gr. 
Hver háskóladeild heldur fundi eftir þörfum, en skylt er að boða til fundar, ef rektor eða 

þriðjungur deildarmanna, sem rétt eiga á fundarsetu, æskja þess. 

Deildarforseti boðar fundi bréflega og með þriggja daga fyrirvara, ef unnt er, en ein- 
stakar háskóladeildir geta þó ákveðið annan hátt á fundarboðun. Fundarefni skal greina í 
fundarboði. 

Deildarfundur er ályktunarfær, ef fund sækja eigi færri en helmingur atkvæðisbærra 
manna. Nú eru atkvæði jöfn, og ræður þá atkvæði deildarforseta eða þess, er gegnir forseta- 

störfum. 

Heimilt er deildarforseta að binda fundarmenn þagnarheiti um einstök mál. 

Gerðir deildarfunda skulu bókfærðar, og skal lesa fundargerð og staðfesta hana, áður en 
fundi er slitið. 

27. gr. 

Á deildarfundum eiga sæti prófessorar, dósentar og lektorar, sbr. 17. gr. 1. mgr., svo og 

forstöðumenn vísindastofnana, er lúta deildinni, og er þeim skylt að sækja fundi. Enn fremur 

eiga þar sæti þrír fulltrúar stúdenta í deildum, þar sem tala annarra, sem rétt hafa til 

fundarsetu með atkvæðisrétti samkvæmt lögum eða deildarsamþykktum, er tólf eða færri, og 

síðan einn fulltrúi stúdenta fyrir hverja sex til viðbótar. Stjórn deildarfélags tilkynnir

deildarforseta val fulltrúa félagsins. Háskóladeild er heimilt að ákveða, að dósentar og 
lektorar í hlutastarfi, svo og aðjúnktar, megi sitja deildarfundi með atkvæðisrétt. 

Nú er fjallað sérstaklega um kennslugreinar kennara, sem ekki eiga sæti á deildarfundi, 
og skal deildarforseti þá boða þá á deildarfund og gefa þeim kost á að ræða það málefni, en 
atkvæðisrétt eiga þeir ekki. 

Rektor er heimilt að taka þátt í meðferð mála í öllum deildum, en atkvæðisrétt á hann þó 
aðeins í sinni deild. 

Kennari, sem menntamálaráðherra veitir lausn undan kennsluskyldu, skal jafnframt vera 
undan þeirri skyldu þeginn að sækja deildarfundi, enda á hann ekki atkvæðisrétt á þeim 
fundum, meðan lausnin stendur. Heimilt er að veita lausn undan kennsluskyldu með þeim 
áskilnaði, að skyldur og réttindi til stjórnunarstarfa séu óbreytt. 

Kennari, sem háskólaráð hefur veitt rannsóknarleyfi samkvæmt kjarasamningi, skal eiga 
rétt til setu á deildarfundi með fullum réttindum, ef hann æskir þess. 

28. gr. 
Hver deild og námsbraut semur kennsluskrá fyrir sig, og skal þar gerð grein fyrir 

námsefni, kennsluháttum, prófkröfum, stjórn deildar- og námsbrautarmála og félagsmálum 
stúdenta. 

Í kennsluskrá skal greina, hverjar námsgreinar séu kenndar í deild eða námsbraut, 
hvernig þeim sé skipt eftir kennslumisserum, hve námstíminn sé áætlaður langur í heild eða í 
hverjum prófhluta um sig, ef því er að skipta. Þá skal og greina námskeið og æfingar og 
reglur um þau. Enn fremur skal lýsa þar kennsluháttum og prófháttum, þar skal geta kennslu- 
rita og annarra rita, sem æskilegt er, að stúdent kynni sér í námi sínu og greina almennt frá 
náminu, eftir því sem þörf þykir. 

Við hverja deild og námsbraut skulu starfa ráðgefandi námsnefndir, sem jafn margir 
kennarar og nemendur eiga sæti í. Kennarar, þar með taldir stundakennarar, og stúdentar 
kjósa fulltrúa hvorir í sínu lagi í upphafi hvers kennsluárs. Hlutverk námsnefnda er að fjalla 
um tillögur um námsefni í hverri kennslugrein, semja umsagnir og tillögur um námsskipan 
og kennslufyrirkomulag greinarinnar. Deildir og námsbrautir ákvarði nánar um fjölda náms- 
nefnda og hlutverk þeirra. 

IV. KAFLI. 
Kennsla og nemendur. 

A. Háskólaár, kennsluár, misseraskipting og kennsluhlé. 

29. gr. 
Háskólaárið telst frá 5. september til jafnlengdar næsta ár. Kennsluár háskólans skiptist í 

tvö kennslumisseri, haustmisseri frá 5. september til 21. desember og vormisseri frá 7. janúar 
til 26. maí. Háskólaráð getur ákveðið aðra misseraskiptingu fyrir einstakar deildir og náms- 
brautir. 

30. gr. 

Á kennsluárinu eru þessi leyfi: Jólaleyfi frá 22. desember til 6. janúar og páskaleyfi frá 

miðvikudegi fyrir skírdag til þriðja í páskum. Byrjunar- og lokadagur hvors leyfis telst með. 

Auk þessara leyfa er kennsluhlé á sumardaginn fyrsta, 1. maí og 1. desember. 

Háskólaráð eða deildir geta gefið leyfi einstaka daga af sérstöku tilefni.

B. Kennsla. 
31. gr. 

Fyrirlestrar, æfingar og námskeið eru fyrir skrásetta stúdenta, en kennara er heimilt að 

gefa öðrum kost á að sækja slíka kennslu, nema háskólaráð mæli öðruvísi fyrir. 
Háskóladeildir og námsbrautir geta staðið fyrir framhaldsmenntun kandídata og nám- 

skeiðum til endurmenntunar fyrir þá, sem lokið hafa fullnaðarprófi í kennslugreinum deildar. 

Deildir og námsbrautir ákveða, hvernig slíkri kennslu er hagað. 

32. gr. 

Heimspekileg forspjallsvísindi skal kenna í öllum deildum og námsbrautum háskólans 
og einkunn vera veginn hluti af lokaeinkunn í samræmi við reglur hverrar deildar eða náms- 
brautar. 

Kennarar í heimspeki við heimspekideild skipuleggja kennsluna undir verkstjórn 
prófessorsins í heimspeki, sem gerir tillögur um námsefni og kennara til hverrar deildar og 

námsbrautar. Deild eða námsbraut ákveður hvort námsgreinin sé valfrjáls eða skyldugrein. 

33. gr. 
Nú metur deild eða námsbraut nám til eininga, og skal þá fullt nám í eitt kennsluár 

metið til sem næst 30 eininga (e). Sæki deildin eða námsbrautin kennslu til annarrar deildar 

eða námsbrautar, sem einnig metur nám til eininga, skal mat síðari deildarinnar gilda fyrir 

hina fyrri. Meti síðari deildin nám ekki til eininga, skal fyrri deildin meta námið. 
Sæki einstakir stúdentar námskeið í annarri deild eða námsbraut en sinni eigin, skal 

heimadeild hans meta námskeiðin til eininga. 

34. gr. 

Háskóladeildum og námsbrautum er heimilt, að höfðu samráði við námsnefndir, að setja 
reglur um skyldu stúdenta til þátttöku í æfingum, verklegu námi og vettvangsþjálfun svo og 
reglur um leiðbeiningar og umsjón með námi stúdenta að öðru leyti. 

C. Nemendur. 

35. gr. 

Hver sá, sem staðist hefur fullnaðarpróf frá íslenskum skóla, sem heimild hefur til að 

brautskrá stúdenta, á rétt á að verða skrásettur háskólaborgari gegn því að greiða skrásetn- 
ingargjald. 

Rektor getur leyft, að skrásettir verði til náms menn, sem lokið hafa erlendis prófi eða 
prófum, er tryggja nægan undirbúning til námsins eigi miður en íslenskt stúdentspróf. 

Háskólaráði er heimilt samkvæmt umsókn og að fengnum tillögum þeirrar deildar, er í 

hlut á, að leyfa skrásetningu einstaklinga, er lokið hafa öðru fullnaðarprófi frá menntaskóla 

en stúdentsprófi. Þá er háskólaráði og heimilt samkvæmt umsókn að leyfa skrásetningu ein- 
staklinga, er lokið hafa öðru námi hérlendis með þeim árangri, sem hlutaðeigandi deild eða 

námsbraut telur nægja til framhaldsnáms við Háskóla Íslands. Enn fremur skal rektor vera 
þessum ráðstöfunum meðmæltur. 

Raungreinadeildarpróf frá Tækniskóla Íslands veitir einnig rétt til skrásetningar til 
verkfræðináms með fyrrgreindum skilyrðum. 

36. gr. 
Skrásetning nýrra stúdenta til náms fer fram ár hvert í tvær vikur í júní og janúar eftir 

nánari ákvörðun framkvæmdastjóra kennslusviðs. Framkvæmdastjóra kennslusviðs er 

heimilt að leyfa einstökum stúdentum skrásetningu á öðrum tímum en greinir hér að framan,

ef sérstaklega stendur á. Beiðni um skrásetningu skal fylgja ljósrit eða staðfest endurrit af 

stúdentsprófsskírteini og önnur þau skilríki, sem nánar kann að verða kveðið á um af hálfu 

háskólaráðs. Mæla má svo fyrir, að stúdentar fylli út umsóknareyðublöð og láti í té ýmsar 

almennar upplýsingar, sem þörf þykir að fá. Þá skal skrásetningargjald fylgja umsókn. 

Ár hvert skulu aðrir en þeir, sem frumskrásettir eru til náms á tilteknu ári, láta skrásetja 

sig og greiða þá skrásetningargjald. Stúdentar hafa ekki rétt til þess að sækja fyrirlestra og 

æfingar og verða ekki skráðir til prófa, nema þeir séu skráðir í hinni árlegu skrásetningu. Þeir 

njóta ekki þeirra félagslegu fríðinda, sem því er samfara að vera stúdent í háskólanum, sbr. Í. 

nr. 33/1968 um Félagsstofnun stúdenta við Háskóla Íslands. Háskólaráð ákveður hvenær 

árleg skrásetning fer fram. 

31. gr. 

Ár hvert skal háskólaráð, að fengnum tillögum Stúdentaráðs Háskóla Íslands og stjórnar 

Félagsstofnunar stúdenta, ákveða hversu hátt skrásetningargjald skuli vera og hvernig það 

skiptist milli stúdentaráðs, Félagsstofnunar stúdenta, stúdentaskiptasjóðs og háskólans sjálfs. 

Menntamálaráðherra staðfestir þessa ákvörðun. 

38. gr. 

Rektor er heimilt að kveða svo á, að stúdentar gangi undir berklarannsókn samkvæmt 

auglýsingu. 
Um stúdenta í heilbrigðisgreinum mega deildir og námsbrautir setja sérákvæði um 

heilbrigðiseftirlit. 

39. gr. 

Háskólaráð getur veitt stúdent áminningu eða vikið honum úr skóla um tiltekinn tíma 

eða að fullu, ef hann hefur gerst sekur um brot á lögum eða öðrum reglum háskólans. 

Áður en brottrekstur er ráðinn, skal leita umsagnar háskóladeildar stúdents. Veita skal 

stúdent kost á að svara til saka. Enn fremur skal leita umsagnar stjórnar í deildarfélagi 

stúdents. 
Brottrekstur skal þegar í stað tilkynna menntamálaráðuneytinu. Stúdent er heimilt að 

skjóta úrskurði háskólaráðs til menntamálaráðherra. Kæra frestar framkvæmd úrskurðar, en 

stúdent má þó ekki ganga undir próf, meðan á málsskoti stendur. 

Nú tekur stúdent sig á, og er háskólaráði þá heimilt að fella brott fyrri úrskurð um 

brottrekstur. 

40. gr. 

Hljóti stúdent dóm fyrir refsivert brot, er hefur flekkun mannorðs í för með sér skv. 2. 

gr. 1. nr. 52/1959, er háskólaráði heimilt að víkja honum úr skóla. Stúdentinn getur skotið 

þeirri ákvörðun til menntamálaráðherra með þeim hætti, er segir í 39. gr. Heimilt er háskóla- 

ráði að víkja stúdent úr skóla um stundarsakir, meðan rannsókn í slíku máli stendur yfir. 

41. gr. 

Afskipti háskólans af háskólastúdent hætta, er stúdent lýkur fullnaðarprófi í grein sinni 

eða prófi, er sérstakur lærdómstitill er við tengdur, enda haldi hann ekki áfram óslitið námi í 

grein sinni til æðri prófstiga. Nú er mælt fyrir um, að stúdentar skuli skrá sig til náms hvert 

háskólaár, sem þeir stunda nám við skólann, og falla þeir þá niður af stúdentatali, ef þeir láta 

ekki skrá sig til náms.

Nú óskar stúdent að gera hlé á námi sínu heilt kennsluár eða lengur, og skal hann þá 
leita heimildar viðkomandi háskóladeildar eða námsbrautar og skrá sig árlegri skrásetningu, 
meðan á leyfistíma stendur, enda sé gætt ákvæða um tímamörk náms. 

V. KAFLI 
Próf. 
42. gr. 

Próf geta verið munnleg, skrifleg eða verkleg. 

Háskólakennarar standa fyrir prófum, en hver deild ræður tilhögun prófa hjá sér að svo 
miklu leyti sem ekki eru sett bindandi ákvæði um það í lögum eða reglugerð. 

Munnleg próf skulu haldin í heyranda hljóði. Þó er háskóladeild heimilt, ef sérstaklega 
stendur á, að ákveða, að slík próf skuli haldin fyrir luktum dyrum. 

43. gr. 
Almenn próf eru haldin 10. til 21. desember, í allt að þrjár vikur á tímabilinu 29. apríl til 

26. maí eftir ákvörðunum deilda og námsbrauta og fimm til sjö daga á tímabilinu 23. ágúst til 
4. september eftir ákvörðunum deilda og námsbrauta. Ekki skal hafa fyrirlestra síðustu fimm 
til sjö daga fyrir próftímabil. Hefji deild eða námsbraut kennslu fyrir 5. september samkvæmt 
29. gr., skal prófum við hana vera lokið fyrir þann tíma. Próf eða prófhlutar í einstökum 
greinum geta þó farið fram á öðrum tímum en segir í 1. ml. samkvæmt ákvörðun háskólaráðs 
að höfðu samráði við prófstjóra. Háskóladeild er heimilt að ákveða hvort hún nýti þrjú 
próftímabil eða tvö og hvort hún nýtir próftíma til fulls. Auglýsa skal próftöflu í kennsluskrá 
ef unnt er, en annars með tveggja mánaða fyrirvara. Þó er heimilt að birta próftöflu fyrir 
haustpróf með mánaðar fyrirvara. 

44. gr. 
Fyrir upphaf kennslutímabils skulu stúdentar láta skrá sig í þau námskeið, er þeir hyggj- 

ast sækja. Skrifstofa háskólans ákveður, hvenær innritun í námskeið fer fram og auglýsir 
skrásetningarfrest með hæfilegum fyrirvara. Innritun í námskeið gildir sem innritun í það 
próf, sem haldið er að námskeiðinu loknu. Þó skal stúdent heimilt að segja sig úr prófi, sbr. 
45. gr. 

Þegar stúdent er fyrst skrásettur í námskeið eða próf, skal hann greiða prófgjald, er 
rennur Í Háskólasjóð. Háskólaráð ákveður prófgjaldið ár hvert. 

45. gr. 
Nú stenst stúdent ekki próf, gengur frá því eftir að hann hefur byrjað próf eða kemur 

ekki til prófs og hefur ekki boðað forföll, og er honum þá heimilt að þreyta prófið að nýju 
innan árs. Standist hann þá ekki prófið, gangi frá því eða komi ekki til prófs án þess að boða 
forföll, hefur hann fyrirgert rétti sínum til þess að ganga oftar undir það. Úrsögn úr prófi skal 
vera skrifleg og hafa borist skrifstofu háskólans eigi síðar en þremur dögum fyrir prófdag. 
Úrsagnarfrestur upptökuprófa að hausti skal þó vera sjö dagar. Háskóladeild getur þó veitt 
undanþágu frá ákvæðum þessarar málsgreinar, ef sérstaklega stendur á. 

Stúdent er heimilt að endurtaka próf, sem hann hefur staðist, ef það er gert í tæka tíð 
samkvæmt ákvæðum þeim, er gilda um tímamörk. Nú byrjar stúdent prófið, og fellur þá 
fyrra próf í grein eða prófhluta úr gildi. Þar sem flokki greina er skipað saman í prófhluta, 
verður stúdent að taka upp próf í öllum greinum prófhlutans, ef hann vill ekki una fyrra 
prófi.

Nú óskar kandídat að taka upp próf að nokkru eða öllu, og gilda þá einnig ákvæði 2. 

málsgreinar, þó svo að kandídatsprófið haldi gildi sínu, ef kandídat byrjar á prófi að nýju, en 

lýkur því ekki. 

46. gr. 

Skrifstofa háskólans annast undirbúning og stjórn prófa í samráði við deildir og 

námsbrautir. 

Stúdentum, sem í prófi eru, er óheimilt að aðstoða aðra prófmenn við prófúrlausn eða 

leita aðstoðar annarra. Skrásettum stúdent, sem ekki er í prófi, er einnig óheimilt að veita 

slíka aðstoð. Prófmönnum er óheimilt að tala saman, og þeir mega ekki hafa aðrar bækur eða 

gögn með sér en þau, sem deild þeirra leyfir. Brot gegn ákvæðum þessum og öðrum próf- 

reglum, sem háskólaráð setur, varða vísun frá prófi og eftir atvikum viðurlögum skv. 24. gr. 

háskólalaga. 
Skriflegar prófúrlausnir skulu merktar prófnúmerum og einkunnir birtar undir sömu 

auðkennum, ef deild eða námsbraut ákveður. 

Nánari reglur um prófvörslu og framkvæmd prófa skal setja með sérstakri samþykkt 

háskólaráðs. 

dT. gr. 

Við munnleg próf, sem teljast til fullnaðarprófs, skal vera einn prófdómari utan 

háskólans. Skrifleg próf dæma hlutaðeigandi kennarar einir, 

Stúdent á rétt til að fá útskýringar kennara á mati skriflegrar úrlausnar sinnar, ef hann 

æskir þess innan fimmtán daga frá birtingu einkunnar. Vilji stúdent sem ekki hefur staðist 

próf, þá eigi una mati kennarans, getur hann snúið sér til viðkomandi deildarforseta. Skal þá 

prófdómari skipaður í hverju tilviki. Einnig getur kennari eða meiri hluti nemenda, telji þeir 

til þess sérstaka ástæðu, óskað skipunar prófdómara í einstöku prófi. 

Menntamálaráðherra skipar prófdómendur að fengnum tillögum háskóladeildar. Þá eina 

má skipa, sem lokið hafa viðurkenndu fullnaðarprófi við háskóla í þeirri grein, sem dæma 

skal, eða getið hafa sér orðstír fyrir fræðimennsku í greininni. Prófdómendur skulu skipaðir 

til þriggja ára í senn, nema skipun sé samkvæmt 2. mgr. hér á undan. 

Sé ekki völ á prófdómara hérlendis utan háskólans, er fullnægi skilyrðum 3. mgr. hér á 

undan, er menntamálaráðherra rétt að skipa háskólakennara til starfans að fenginni tillögu 

háskóladeildar. 

48. gr. 

Prófandi og prófdómari, ef því er að skipta, ráða í sameiningu úrlausnarefni í hverri 

prófgrein og dæma úrlausnir. Ber að prófa sem víðast úr því efni, sem til prófs er. Prófandi 

og prófdómari ef tilkallaður er, dæma hvor um sig úrlausn í prófgrein hverri. Hvor um sig 

gefur sjálfstætt einkunn fyrir úrlausnina og gilda þær jafnt í einkunnagjöf. Einkunnir skulu 

birtar í síðasta lagi fjórum vikum eftir hvert haustmisserispróf en í síðasta lagi þremur vikum 

eftir önnur próf. 

49. gr. 

Skrifstofa háskólans sér um færslu einkunna og varðveislu þeirra með tryggilegum 

hætti. 

50. gr. 

Einkunnir skulu gefnar í heilum, eða heilum og hálfum tölum frá 0 til 10. Aðaleinkunn 

er vegið meðaltal allra einkunna til lokaprófs. Aðaleinkunn reiknast með tveimur 

aukastöfum, og er 9,0 — 10 ágætiseinkunn, 7,25 — 8,99 er fyrsta einkunn, 6,0 — 7,24 er 

önnur einkunn, og 5,0 — 5,99 er þriðja einkunn.

S1. gr. 
Stúdent telst ekki hafa staðist próf nema hann hljóti einkunnina 5,0. Háskóladeildum er 

þó heimilt í reglugerð að víkja frá þessu í einstökum prófum, sem teljast til prófhluta eða 

prófflokks með sérstaka lásmarkseinkunn. 
Háskóladeildum er á sama hátt heimilt að áskilja hærri lágmarkseinkunn fyrir einstök 

próf, prófhluta eða prófflokka. 
Sérákvæði deildar um hærri lágmarkseinkunn en 5,0 í einstökum prófgreinum, prófhlut- 

um eða prófflokkum skulu aðeins gilda fyrir nemendur hlutaðeigandi deildar. 

52. gr. 

Að loknu fullnaðarprófi skal kandídat fá prófskírteini, sem deildarforseti eða formaður 
námsbrautarstjórnar undirritar. 

Prófskírteini kandídats í lyfjafræði lyfsala undirritar forstöðumaður þess deildarhluta. 

53. gr. 

Háskólaráði er heimilt, eftir tillögum háskóladeildar, að víkja lítilsháttar frá settum 

reglum um kennslu og próf. Háskólaráð getur að fengnum tillögum deildar samþykkt reglur 
um skipulegt nám með hægari námsframvindu en áskilið er í reglugerð viðkomandi deildar. 

54. gr. 

Forseti háskóladeildar eða formaður námsbrautarstjórnar metur, að höfðu samráði við 

greinarkennara, hvort viðurkenna skuli háskólapróf, sem stúdent hefur tekið erlendis og að 

hverju leyti. 

Sé um próf að ræða, sem tekið hefur verið við háskóla eða hliðstæða menntastofnun 

annars staðar á Norðurlöndum, fer um mat þess, svo sem við getur átt, eftir samnorrænum 

reglum um viðurkenningu hlutaprófa. 

VI. KAFLI. 
Doktorar og meistarar. 

59. gr. 

Háskóladeildir hafa rétt til þess að veita doktorsnafnbót. Slíka nafnbót má veita annað 

hvort í heiðursskyni eða að undangengnu sérstöku prófi. Doktorsnafnbót í heiðursskyni 

verður ekki veitt nema með samþykki þriggja fjórðu hluta allra atkvæðisbærra deildarmanna 

og með samþykki háskólaráðs. Háskóladeildir standa fyrir doktorsprófi. Fulltrúar stúdenta á 

deildarfundum eiga aðeins atkvæðisrétt um veitingu doktorsnafnbóta í heiðursskyni. 

56. gr. 

Sá, er æskir doktorsnafnbótar, skal að jafnaði hafa lokið kandídatsprófi eða embættis- 

prófi. Háskóladeild er heimilt að skipuleggja doktorsnám í einstökum kennslugreinum sam- 
kvæmt nánari ákvæðum í reglugerð þessari um nám í viðkomandi deild. Doktorsnámi lýkur 
með doktorsprófi. 

57. gr. 

Doktorsprót er fólgið í samningu ritgerðar eða ritgerða, munnlegri vörn, og enn fremur 
geta einstakar deildir með samþykki háskólaráðs skilið til, að doktorsefni flytji fyrirlestur um 
fræðileg efni, einn eða fleiri. Til doktorsritgerðar eru gerðar kröfur um vísindaleg vinnu- 
brögð og frumlegt framlag doktorsefnisins til viðkomandi vísindagreinar. Ritgerðin skal 
dæmd og varin samkvæmt reglum háskólans um doktorsritgerðir og doktorsvörn. 

Umsókn um að þreyta doktorspróf skal stíluð til viðkomandi deildar. 
Nú leggur sá, er æskir að taka doktorspróf, fram fleiri ritgerðir en eina, og verða ritgerð-

ir þá að varða sama megin rannsóknarsvið og mynda nokkra heild. Þegar svo stendur á, skal 

semja sérstaka yfirlitsritgerð, þar sem dregið er saman efni hinna einstöku ritgerða og settar 

fram heildarályktanir. 

Ritgerð má vera á erlendu máli, en áskilja má, að hún geymi rækilegan útdrátt á ís- 

lensku. Háskóladeild getur veitt manni leyfi til að tala erlent mál við doktorsprót. 

Þeir stúdentar sem uppfylla kröfur viðkomandi deildar um aðfararnám geta sótt um að- 

gang að doktorsnámi. Deild er heimilt að skipuleggja hæfnispróf fyrir umsækjendur. 

58. gr. 

Háskóladeild skipar þriggja manna dómnefnd til að meta vísindagildi ritsmíða þeirra, er 

fylgja umsókn doktorsefnis. Í dómnefnd er heimilt að skipa menn utan háskólans, þ.á m. 

erlenda menn. Dómnefnd skilar skriflegu og rökstuddu áliti til deildar. Nú er einróma álit 

dómnefndar, að rit, sem umsækjandi hefur lagt fram, fullnægi ekki kröfum þeim, sem gera 

verður til doktorsritgerða, og skal deildin þá synja umsækjanda um að ganga undir doktors- 

próf. Endranær metur deildin það fyrir sitt leyti að fengnu áliti dómnefndar, hvort veita skuli 

umsækjanda kost á að þreyta prófið. 
Nú telur deildin ritgerðina tæka til doktorsvarnar, og tilnefnir hún þá tvo andmælendur 

við munnlega vörn ritgerðarinnar. Umsækjandi skal þá láta prenta ritgerðina, hafi það ekki 

verið gert áður. Háskólinn á rétt á eitt hundrað eintökum ókeypis. Doktorsefni skal síðan 

verja ritgerðina í háskólanum í heyranda hljóði á þeim degi, sem deildin ákveður, en ritgerð 

eða ritgerðir skulu hafa birst opinberlega a.m.k. fjórum vikum áður en munnleg vörn fer 

fram. 

Nú vill maður, sem ekki er tilnefndur andmælandi, taka til máls um verk doktorsefnis, 

og skal hann þá skýra deildarforseta frá því einum sólarhring áður en doktorsvörn fer fram. 

Þó getur deildarforseti leyft manni úr áheyrendahópi stutta athugasemd án slíks fyrirvara. Að 

lokinni munnlegri vörn og fyrirlestrahaldi, ef því er að skipta, ákveður deildarforseti ásamt 

andmælendum, hvort veita skuli doktorsnafnbót. Verði ágreiningur, skal skjóta málinu til 

deildarfundar. 

59. gr. 

Háskólaráð getur samkvæmt tillögum háskóladeildar ákveðið, að munnleg vörn við 

doktorspróf falli niður, ef sérstök ástæða þykir til, enda sé dómur dómnefndar lofsamlegur 

um rit doktorsefnis. Háskólaráð getur með sama skildaga leyst doktorsefni undan þeirri 

skyldu að birta ritgerð sína á prenti, en áskilja skal, að hann afhendi háskólanum nokkur ein- 

tök af ritgerð sinni eða ritgerðum, vélrituðum eða fjölrituðum, enda skal þá eitt eintak liggja 

frammi í háskólabókasafni einn mánuð hið skemmsta, áður en vörn fer fram. Þegar svo 

stendur á, sem í þessari grein segir, skal birta rökstutt álit dómnefndar í næstu árbók háskól- 

ans. 

60. gr. 

Að loknu doktorsprófi fær deildarforseti doktor í hendur doktorsskjal, sem háskólarektor 

og deildarforseti undirrita. Nánari reglur um framkvæmd doktorsprófs skulu settar með 

sérstakri samþykkt háskólaráðs. 

6l. gr. 
Hver sá, er hlotið hefur doktorsnafnbót frá háskólanum, á rétt á að halda þar fyrirlestra í 

vísindagrein sinni, en tilkynna verður hann það háskólaráði. 

Nú þykir doktor misbeita þessum rétti sínum, og getur þá háskólaráð svipt hann réttin- 

um.

62. gr. 
Háskólaráð getur ákveðið í samþykkt samkvæmt tillögum háskóladeildar, að heimilt sé 

að ganga undir meistarapróf í grein að loknu embættis- eða kandídatsprófi. Prófið er fólgið í 
samningu ritgerðar eða ritgerða, og má áskilja, að umsækjandi gangi einnig undir munnlegt 
próf í tilteknum greinum og haldi opinbera fyrirlestra. Ritgerð skal skila til þeirrar háskóla- 
deildar, sem í hlut á. 

Við meistarapróf gilda sömu reglur um ákvörðun prófsefnis og mat á úrlausnum sem við 
fullnaðarpróf. Hver háskóladeild, sem ákveður að taka upp meistarapróf, ákvarðar nánar 
prófkröfur með samþykki háskólaráðs. 

VII. KAFLI. 
Stofnanir háskólans, eigur hans og fjármál. 

63. gr. 
Háskólaráð hefur yfirumsjón með einstökum háskólastofnunum, svo sem háskólabóka- 

safni, fyrirtækjum háskólans, svo sem kvikmyndahúsi, og með sjóðum skólans og öðrum 
eignum. 

Háskólaráð setur einstökum fyrirtækjum háskólans samþykktir, ræður forstjóra þeirra og 
setur þeim erindisbréf, nema öðruvísi sé mælt í reglum um þau. 

Um stjórn sjóða fer eftir því, sem stofnskrár eða aðrar samþykktir mæla fyrir um. Sama 
gegnir um úthlutun vísindalegra verðlauna. 

64. gr. 
Forseti Íslands veitir embætti háskólabókavarðar að fengnum tillögum háskólaráðs. 

Menntamálaráðherra skipar aðra bókaverði að fengnum tillögum háskólaráðs. Háskólaráð 
ræður annað starfslið bókasafns eftir því sem fé er veitt til í fjárlögum. Háskólaráð setur 
reglur um stjórn háskólabókasafns og fær háskólabókaverði erindisbréf. 

VIII. KAFLI 
Um rannsóknarstofnanir. 

65. gr. 
Heimilt er að efna til rannsóknarstofnana við einstakar deildir háskólans samkvæmt 

ákvörðun deilda og háskólaráðs og með samþykki menntamálaráðuneytisins, eftir því sem fé 
verður veitt til þess. Skulu þær að jafnaði heyra undir háskóladeild. Í reglugerð eða sam- 
þykktum má m.a. kveða á um starfssvið rannsóknarstofnunar, stjórn hennar og tengsl við há- 
skóladeild og háskólaráð. Heimilt er að fela rannsóknarstofnun að annast kennslu innan 
fræðasviðs hennar. 

IX. KAFLI. 
Guðfræðideild. 

66. gr. 
Kennslugreinar í guðfræðideild eru þessar: Gamla testamentisfræði, nýja testamentis- 

fræði, trúfræði, félagsleg siðfræði, kirkjusaga, almenn trúarbragðafræði og kennimannleg 
guðfræði. 

Guðfræðideild tekur ákvarðanir um skiptingu kennslugreina í námskeið og um vægi 
Feirra. 

Heimilt er deildinni að setja reglur um samstarfshópa kennara til þess að velja viðfangs- 
efni og skipuleggja námsvinnu í hinum ýmsu greinum.

67. gr. 
Nám í guðfræði til embættisprófs jafngildir 150 námseiningum og skiptist í kjarna, 

frjálst nám og kjörsvið samkvæmt nánari ákvörðun deildarinnar. 

Heimilt er með leyfi deildarinnar að stunda frjálst nám í öðrum deildum háskólans. 
Þegar stúdent er kominn áleiðis í námi, skal hann í samráði við kennara velja sér kjör- 

svið á sviði einnar kennslugreinar. Heimilt er stúdent í samráði við kjörsviðskennara sinn að 

stunda nám á kjörsviði í öðrum deildum háskólans eða í Kennaraháskóla Íslands auk náms í 

guðfræðideild. 
Deildinni er heimilt að hefja kennslu í einstökum námskeiðum, þótt þau falli ekki undir 

kennslugreinar þær sem 66. gr. tilgreinir. Deildinni er einnig heimilt að kveða á um lág- 

marksundirbúning til þátttöku í tilteknum námskeiðum. 

68. gr. 
Heimilt er deildinni að ákveða, að ritgerðir og frammistaða í æfingum séu metnar sem 

hluti af prófi og áskilin sé lágmarkseinkunn í hverjum hluta. Þá getur deildin ákveðið, að 

ritgerðir eða önnur námsvinna geti komið í stað prófa í ákveðnum námskeiðum. Lokafrestur 

til að skila slíkum ritgerðum er síðasta kennsluvika misseris. 
Próf eru skrifleg, en þó skal prófa verklega í prédikun og barnaspurningum. Í lokaprófi 

á kjörsviði skal prófa munnlega og að auki skal stúdent skrifa ritgerð úr efni kjörsviðs. 

69. gr. 
Stúdent skal ljúka embættisprófi í guðfræði eigi síðar en á því almanaksári, er hann 

hefur verið samfleytt átta ár skrásettur í guðfræðideild. Deildin getur veitt undanþágu frá 

þessu ákvæði, ef sérstaklega stendur á. 
Sá, sem lokið hefur embættisprófi í guðfræði, ber próftitilinn candidatus theologiae 

(cand. theol.). 

70. gr. 

Í guðfræðideild er heimilt að stunda B.A.-nám í guðfræði. Hafi stúdent lokið minnst 60 

námseiningum í guðfræði af þeim 90 e, sem krafist er til B.A.-prófs, má brautskrá hann úr 

guðfræðideild. 
Um fyrirkomulag B.A.-námsins fer eftir námsskrá, er deildin setur. 

Stúdent skal ljúka B.A.-prófi eigi síðar en á því almanaksári, er hann hefur verið skrá- 

settur í guðfræðideild samfleytt í sex ár. Að öðru leyti gilda hér ákvæði |. mgr. 69. gr. 

X. KAFLI 
Læknadeild. 

A. Læknisfræði. 

71. gr. 

Stjórn læknadeildar er í höndum deildarfunda, deildarráðs og deildarforseta. 

Deildarfundur hefur úrslitavald í öllum málum, sem deildin er bær að taka ákvörðun um, 

nema að því leyti sem deildarfundur hefur afsalað sér þessu valdi í hendur deildarráðs. 

Deildarfund skal halda minnst tvisvar á ári, einn á hvoru kennslumisseri, eða oftar ef tilefni 

er til. Fundi skal boða bréflega með minnst viku fyrirvara. Tillögur og greinargerðir varðandi 

breytingar á kennslugreinum eða prófum skal senda með fundarboði. 
Í deildarráði eiga sæti auk deildarforseta þrír prófessorar, tveir dósentar og tveir lækna- 

nemar. Kjör prófessoranna og dósentanna fer fram á deildarfundi í apríl samtímis kosningu 

deildarforseta og gildir til tveggja ára frá upphafi næsta háskólaárs. Félag læknanema kýs tvo 

fulltrúa í ráðið til eins árs í senn, og taka þeir þá strax til starfa. Enginn má sitja lengur sam-

fleytt í ráðinu en fjögur ár. Velja skal fulltrúa kennara í deildarráð þannig, að þeir kenni á 

sem flestum stigum námsins. 

Fundi skal halda í deildarráði eigi sjaldnar en einu sinni í mánuði. Varaforseti deildar- 
innar má sitja fundi ráðsins og hefur þar tillögurétt. Sama gildir um formann kennslunefndar 

og kennslustjóra. Deildarforseti boðar til funda með dagskrá. Fundur er því aðeins lögmætur, 

að minnst fimm af átta atkvæðisbærum deildarráðsmönnum sitji fundinn. Falli atkvæði jöfn, 
ræður atkvæði deildarforseta úrslitum. Færa skal nákvæma gerðabók um fundi ráðsins. Fund- 
argerð skal lesa upp og staðfesta með undirskriftum í lok fundar. Fundargerðir skal senda 

öllum, sem sæti eiga á deildarfundi. Deildarforseti ákveður, hvort fara skuli með mál sem 

trúnaðarmál. 

Deildarráði er heimilt að fjalla um öll mál, er deildina varða, en úrslitavald hefur það 

aðeins í þeim málaflokkum, sem deildarfundur hefur afsalað sér ákvörðunarvaldi í, meðan 

slíkt afsal stendur. Ætíð má þó skjóta máli til deildarfundar, ef deildarforseti eða minnst 

þriðjungur atkvæðisbærra deildarráðsmanna óskar þess, og hefur þá deildarfundur úrslitavald 
í því máli. 

Stúdentar, sem sæti eiga á deildarfundum og í deildarráði, hafa ekki atkvæðisrétt, þegar 

fjallað er um erindi frá heilbrigðisstjórninni. 

72. gr. 

Kennslunefnd skipuð kennurum og stúdentum er stjórn deildarinnar til ráðuneytis um 
málefni er lúta að kennslu. Læknadeild setur nánari reglur um skipan og starfshætti nefndar- 
innar. 

Læknadeild má ráða kennslustjóra til tveggja ára í senn gegn sérstakri þóknun. Kennslu- 
stjóri situr fundi kennslunefndar með fullum réttindum. 

Kennslunefnd og kennslustjóri fylgjast með þróun læknakennslu hérlendis og erlendis 

og hafa gildandi kennsluskipan stöðugt í athugun, gera í samráði við kennara tillögur um 

námsefni og magn þess, kennslutíma og fyrirkomulag prófa, annast samræmingu kennslu og 
prófa, sjá um samningu og útgáfu kennsluskrár, veita kennurum og stúdentum leiðbeiningar 
og sinna öðrum verkefnum, sem deildarfundur, deildarráð eða deildarforseti kunna að fela 

þeim. 

Kennsluskrá ásamt próftöflu skal gefa út eigi síðar en þremur mánuðum fyrir upphaf 
kennsluárs. Sé nauðsynlegt að breyta kennsluskrá, skal það gert með samþykki kennslu- 
nefndar og að jafnaði eigi síðar en fjórum vikum áður en viðkomandi kennsla hefst. 

13. gr. 

Læknadeild ákvarðar kennslugreinar og skiptingu þeirra í námskeið og um vægi þeirra. 

Allar breytingar á vægi námskeiða skal tilgreina í kennsluskrá eða tilkynna á annan hátt 

eigi síðar en við upphaf kennsluárs. 

Kennsla í hverri grein skal við það miðuð, að stúdent fái yfirferð yfir öll aðalatriði 
hennar, áður en hann gengur undir próf. Kennslu skal haga þannig, að unnt sé að ljúka námi 

á sex árum, en heildarnámstími má ekki vera lengri en átta ár. Undanþágur má veita vegna 

veikinda eða annarra forfalla, lögmætra að dómi deildar. 

Stúdentar, sem eru í verklegu námi á sjúkradeildum eða rannsóknarstofum, skulu sitja 

fræðslufundi þeirra. 

Læknadeild stendur fyrir framhaldsmenntun læknakandídata, eftir því sem fjárveitingar 
og aðrar aðstæður leyfa. Læknadeild ákveður nánar hvernig kennslu og prófum skuli háttað. 

Eftir þriggja ára nám eða síðar á námsferlinum geta stúdentar sótt um að verja einu ári 

til fræðilegs náms á tilgreindu sviði eða til að vinna að rannsóknarverkefni undir eftirliti 

tilgreinds háskólakennara. Slíku námi skal ljúka með samningu ritgerðar eða prófi og ritgerð, 

A31

sem metin er til einkunnar samkvæmt reglum sem deildin setur. Hámarks námstími stúdenta, 

sem verja heilu ári til fræðilegs náms eða rannsóknarstarfa, lengist upp í níu ár. 

74. gr. 

Stúdent skal hafa lokið öllum prófum hvers árs, áður en hann hefur nám á næsta 

námsári. 
Próf að lokinni kennslu haustmisseris fyrsta árs eru ekki endurtekin á öðrum árstímum. 

Þeir einir sitja áfram á vormisseri fyrsta árs, sem lokið hafa þeim prófum með gildandi 

lágmarkseinkunn í hverri grein. 
Nú er fjöldi stúdenta, sem stenst próf í lok haustmisseris meiri en svo, að veita megi 

þeim öllum framhaldskennslu við aðstæður á hverjum tíma, og getur háskólaráð þá eftir 
rökstuddum tillögum læknadeildar takmarkað fjölda þeirra, sem halda áfram námi. Réttur 

stúdenta til framhaldsnáms skal miðaður við árangur prófa í lok haustmisseris fyrsta árs. 
Ákvörðun háskólaráðs skal tilkynna fyrir upphaf þess háskólaárs, sem prófin eru haldin. 

Próf skulu að jafnaði vera skrifleg, en geta einnig verið munnleg eða verkleg eftir 

ákvörðun deildarinnar. 

Séu prófþættir fleiri en einn í einhverri kennslugrein eða próf haldið í sömu kennslu- 

grein á fleiri en einu ári, þarf stúdent að fá tilskilda lágmarkseinkunn í hverjum prófþætti. 
Deildin ákvarðar vægi hvers prófþáttar í samráði við kennara. 

Árangur stúdents í verklegu námi er metinn af þeim kennara, sem kennsluna annast. 

Kennari skilar skriflegum vitnisburði til skrifstofu háskólans. Gefnar eru fjórar einkunnir: 
ágætt, gott, sæmilegt, slæmt. Sá, sem fær einkunnina slæmt, telst ekki hafa lokið verklega 

náminu og getur ekki sagt sig til prófs. Einkunnir fyrir verklegt nám reiknast ekki með til 

lokaeinkunnar. Heimilt er þó með samþykki kennslunefndar að gefa verklega einkunn í 
tölum og reikna hana sem ákveðinn hluta af lokaeinkunn í hlutaðeigandi grein. 

Sá, sem lokið hefur embættisprófi í læknisfræði, ber próftitilinn candidatus medicinae et 

chirurgiae (cand. med. ér chir.). 

Stúdentar, sem lokið hafa eins árs fræðilegu námi eða rannsóknarverkefni á námsferli 

sínum, geta auk þess fengið B. S.-gráðu ef kunnátta þeirra á viðkomandi fræðasviði eða 
rannsóknarvinna er talin fullnægjandi að dómi umsjónarkennara og tilgreinds prófdómara. 

B. Lyfjafræði lyfsala. 

15. gr. 

Um dagleg málefni lyfjafræði lyfsala fjallar þriggja manna stjórnarnefnd í umboði 
læknadeildar. Prófessorinn í lyfjafræði lyfsala skal vera formaður nefndarinnar. Auk hans 

sitja í nefndinni einn fulltrúi kosinn af fastráðnum lyfjafræðingum í lyfjafræði lyfsala og einn 
fulltrúi stúdenta, kosinn af almennum fundi í Félagi lyfjafræðinema. Kjörtími er eitt ár. Um 
fundarsköp fer eftir 26. gr. þessarar reglugerðar. 

Stjórnarnefndin gerir árlega áætlun um kennslu, húsnæðisþörf, rekstrarkostnað og þróun 

deildarhlutans, fjallar um umsóknir um fastar kennarastöður og ræður stundakennara. Hún 
ber ábyrgð á daglegri stjórn námsins, semur kennsluskrá í samráði við kennara, samræmir 

námsefni, kennslu og próf, veitir stúdentum leiðbeiningar og ráðgjöf, skipuleggur og hefur 

eftirlit með prófum í samráði við kennara og skrifstofu háskólans. 

76. gr. 

Þeir stúdentar, sem lokið hafa fullnaðarprófi við stærðfræði-, eðlisfræði- eða náttúru- 

fræðideild í íslenskum skóla, sem hefur heimild til þess að brautskrá stúdenta, hafa aðgang 

að námi í lyfjafræði lyfsala. Háskólaráð getur þó eftir rökstuddum tillögum stjórnarnefndar- 

innar takmarkað fjölda stúdenta, sem veittur er aðgangur að náminu hverju sinni.

71. gr. 

Í lyfjafræði lyfsala er veitt kennsla til lyfjafræðingsprófs (cand. pharm.) og skal kennslu 

hagað þannig, að ljúka megi því á fimm árum. Stjórnarnefndin tekur ákvarðanir um hvaða 

kennslugreinar skuli kenna, um skiptingu þeirra í námskeið og á misseri, fyrirkomulag prófa 

og um vægi þeirra. 

Stjórnarnefndin hefur heimild til að meta gilt sambærilegt nám og próf einstakra stúd- 

enta í öðrum deildum háskólans eða annars staðar frá sem hluta af námi til lyfjafræðings- 

rófs. 

j Stjórnarnefndin skal í síðasta lagi við upphaf haustmisseris birta kennsluskrá fyrir haust- 

og vormisseri þess kennsluárs ásamt vægi námskeiða og vægi einstakra einkunna innan 

námskeiðs, ef námsmati er skipt niður á ákveðna þætti þess. Námskeið skal meta til eininga 

(e). Skal miðað við að vægi námskeiðs í heildareinkunn samsvari einingafjölda þess. Loka- 

prófi skal ljúka eigi síðar en sjö árum eftir að stúdent innritaðist í lyfjafræðinámið. Undan- 

þágu má veita frá þessum tímamörkum vegna veikinda eða annarra svipaðra vítaleysis- 

ástæðna. 
18. gr. 

Um starfsþjálfun stúdenta eftir fyrsta, annað, þriðja og fjórða námsár fer eftir samningi 
milli Háskóla Íslands og Apótekarafélags Íslands eða öðrum sambærilegum samningum, er 
gerðir kunna að vera. 

Sá, sem lokið hefur starfsþjálfun samkvæmt ofansögðu getur sótt um leyfi til að kalla sig 

lyfjafræðing, enda fullnægi hann kröfum 3. gr. laga um lyfjafræðinga nr. 35/1978. 

C. Námsbraut í hjúkrunarfræði. 

79. gr. 

Kennsla og rannsóknir í hjúkrunarfræði fara fram í námsbraut í tengslum við lækna- 

deild. 

Stjórn námsbrautarinnar er í höndum námsbrautarstjórnar. Í henni eiga sæti námsbraut- 

arstjóri, fastráðnir kennarar námsbrautarinnar, tveir fulltrúar læknadeildar kjörnir til tveggja 

ára í senn og einn fulltrúi háskólaráðs kjörinn til sama tíma. Enn fremur eiga þar sæti full- 

trúar stúdenta, og fer um fjölda þeirra eftir sömu reglum og gilda um setu stúdenta á deildar- 

fundum. Stjórnin kýs formann úr sínum hópi. 
Námsbrautarstjórn gerir árlega áætlun um kennslu, húsnæðisþörf, rekstrarkostnað og 

þróun námsbrautarinnar. Stjórnin fjallar um umsóknir um starf námsbrautarstjóra og fastar 

kennarastöður og ræður stundakennara í samráði við námsbrautarstjóra. 

Þegar háskólaráð eða læknadeild fjallar sérstaklega um málefni námsbrautarinnar, skal 

boða formann námsbrautarstjórnar eða þann, sem hann kveður til úr hópi stjórnarmanna, á 

fundinn, og hefur hann þar fullt málfrelsi og tillögurétt. 

80. gr. 
Námsbrautarstjóri skal starfa við námsbrautina, þar til minnst þrír kennarar hafa verið 

fastráðnir eða annað verður ákveðið. Hann skipuleggur námið í samræmi við ákvarðanir 
námsbrautarstjórnar. Hann annast daglega stjórn námsins, semur lestrar- og kennsluáætlanir í 

samráði við kennara, samræmir námsefni, kennslu og próf, veitir stúdentum leiðbeiningar og 

ráðgjöf, skipuleggur og hefur eftirlit með prófum í samráði við kennara og skrifstofu háskól- 

ans og hlutast til um, að stúdentar geti eftir atvikum átt aðild að rannsóknarverkefnum. 

Námsbrautarstjórn ákveður kennsluskyldu námsbrautarstjóra. 

81. gr. 

Hjúkrunarfræði er fjögurra ára nám er lýkur með B. S.-prófi. Hámarksnámstími er sex 

ár. Til þess að flytjast milli námsára má stúdent eiga eftir eitt próf hið mesta úr námsefni

næsta námsárs á undan og ekki próf frá fyrri námsárum. Námsbrautarstjórn getur veitt 

undanþágu frá þessum reglum ef sérstaklega stendur á. 
Stjórn námsbrautarinnar ákvarðar kennslugreinar, skiptingu þeirra í námskeið og vægi 

þeirra og skal það tilgreint í kennsluskrá. Allar breytingar á kennsluskrá skal tilkynna eigi 

síðar en við upphaf kennsluárs. 
Próf skulu að jafnaði vera skrifleg, en geta verið munnleg eða verkleg eftir ákvörðun 

námsbrautarstjórnar. 

Ef prófþættir í námskeiði eru tveir eða fleiri, er stjórn námsbrautarinnar heimilt að til- 
lögu kennara að ákveða, að stúdent teljist ekki hafa staðist próf nema hann hafi í tilteknum 

prófþáttum náð lágmarkseinkunn námskeiðsins í heild. Slík ákvörðun skal tilgreind í 
kennsluskrá. 

Árangur stúdents í verklegu námi skal metinn af þeim kennara, sem kennsluna veitir. 
Einkunn í verklegu námi reiknast ekki til lokaeinkunnar í námskeiði. Þó er kennara það 
heimilt með samþykki námsbrautarstjórnar og skal slík ákvörðun þá tilgreind í kennsluskrá. 

Til þess að standast próf verður stúdent að hafa hlotið eigi lægri einkunn en: 
1. 4,0 í efnafræði. 
2. 6,0 í hjúkrunarnámskeiðum samkvæmt nánari ákvörðun námsbrautarstjórnar. 
3. 5,0 í öðrum námskeiðum. 

82. gr. 

Nú er fjöldi stúdenta, sem stenst próf í lok haustmisseris fyrsta námsárs meiri en svo að 

veita megi þeim öllum framhaldskennslu við aðstæður á hverjum tíma, og getur háskólaráð 
þá eftir rökstuddum tillögum námsbrautar í hjúkrunarfræði takmarkað fjölda þeirra, sem 
halda áfram námi. Ákvörðun háskólaráðs skal tilkynna fyrir upphaf þess háskólaárs, sem 
prófin eru haldin. Réttur stúdenta til framhaldsnáms skal miðaður við árangur prófa í lok 

haustmisseris fyrsta námsárs. 

D. Námsbraut í sjúkraþjálfun. 

83. gr. 

Kennsla og rannsóknir í sjúkraþjálfun fara fram í námsbraut í tengslum við læknadeild. 

Stjórn námsbrautarinnar er í höndum námsbrautarstjórnar. Í henni eiga sæti námsbraut- 
arstjóri, fastráðnir kennarar námsbrautarinnar, tveir fulltrúar læknadeildar kjörnir til tveggja 

ára í senn og einn fulltrúi háskólaráðs kjörinn til sama tíma. Enn fremur eiga þar sæti full- 
trúar stúdenta, og fer um fjölda þeirra eftir sömu reglum og gilda um setu stúdenta á deildar- 
fundum. Stjórnin kýs formann úr sínum hópi. 

Námsbrautarstjórn gerir árlega áætlun um kennslu, húsnæðisþörf, rekstrarkostnað og 

þróun námsbrautarinnar. Stjórnin fjallar um umsóknir um starf námsbrautarstjóra og fastar 
kennarastöður og ræður stundakennara í samráði við námsbrautarstjóra. 

Þegar háskólaráð eða læknadeild fjalla sérstaklega um málefni námsbrautarinnar, skal 

boða formann námsbrautarstjórnar eða þann, sem hann kveður til úr hópi stjórnarmanna, á 

fundinn, og hefur hann þar fullt málfrelsi og tillögurétt. 

84. gr. 

Námsbrautarstjóri skal starfa við námsbrautina, þar til minnst þrír kennarar hafa verið 
fastráðnir eða annað verður ákveðið. Hann skipuleggur námið í samræmi við ákvarðanir 

námsbrautarstjórnar. Hann annast daglega stjórn námsins, semur lestrar- og kennsluáætlanir í 

samráði við kennara, samræmir námsefni, kennslu og próf, veitir stúdentum leiðbeiningar og 
ráðgjöf, skipuleggur og hefur eftirlit með prófum í samráði við kennara og skrifstofu háskól- 

ans og hlutast til um, að stúdentar geti eftir atvikum átt aðild að rannsóknarverkefnum. 

Námsbrautarstjórn ákveður kennsluskyldu námsbrautarstjóra.

85. gr. 

Sjúkraþjálfun er fjögurra ára nám, er lýkur með B.S.-prófi. Stúdent skal hafa lokið 

öllum prófum hvers árs áður en hann hefur nám á næsta ári. Hámarksnámstími er fimm ár. 

Námsbrautarstjórn er heimilt að veita undanþágu frá báðum þessum skilyrðum, þegar sér- 
staklega stendur á. 

Við námsbrautina skal kenna sjúkraþjálfunarfræði. Þessar námsgreinar má sækja utan 

námsbrautarinnar: Líffærafræði, eðlisfræði, lífeðlisfræði, sálarfræði, meinafræði, sjúkdóma- 

fræði, félagsfræði, tölfræði og stjórnun. Sé kennslan utan námsbrautarinnar ekki við hæfi 

stúdenta í sjúkraþjálfun, skal efna til sérstakra námskeiða eftir því sem kostur er á. 
Námsbrautarstjórn tekur ákvarðanir um skiptingu kennslugreina í námskeið og um vægi 

þeirra. 

86. gr. 

Námsbrautarstjórn gerir árlega rökstudda tillögu til háskólaráðs um, hve mörgum nýjum 

stúdentum námsbrautin veiti viðtöku. Ákvörðun háskólaráðs um innritunartakmarkanir, ef 

þörf krefur, skal liggja fyrir við upphaf skrásetningarfrests. Tillaga námsbrautarstjórnar skal 

byggð á þeirri aðstöðu sem námsbrautinni er búin. Ef nauðsynlegt reynist að takmarka 
aðgang, skulu eldri stúdentar, sem eigi hafa lokið prófum fyrsta árs, sækja um námsvist á 

fyrsta ári að nýju, og verður fjallað um umsóknir þeirra á sama hátt og nýrra stúdenta. 

XI. KAFLI. 
Lagadeild. 

87. gr. 
Nám til embættisprófs í lögfræði skiptist í fjóra hluta. Kennslu skal hagað þannig, að 

stúdent geti lokið hverjum af fyrstu þremur hlutum námsins á einu háskólaári, en fjórða hluta 

á tveimur háskólaárum. Stúdent er óheimilt að hefja nám í öðrum, þriðja eða fjórða hluta fyrr 

en hann hefur staðist próf í öllum greinum næsta hluta á undan 
Kennslugreinar í fyrsta hluta eru þrjár: Almenn lögfræði ásamt ágripi af réttarsögu, 

samningaréttur og stjórnskipunarréttur ásamt ágripi af þjóðarétti. Kennsla í almennri lög- 
fræði ásamt ágripi af réttarsögu fer fram á haustmisseri, en í öðrum greinum hlutans á vor- 
misseri. 

Kennslugreinar í öðrum hluta eru fjórar: Eignaréttur, sifja- og erfðaréttur, skaðabótarétt- 
ur og stjórnsýsluréttur. Kennsla í þeim fer fram samfellt á haust- og vormisseri. 

Kennslugreinar í þriðja hluta eru þrjár: Kröfuréttur, refsiréttur og réttarfar. Kennsla í 
þeim fer fram samfellt á haust- og vormisseri. 

Í fjórða hluta náms skal stúdent ljúka prófi í níu kjörgreinum og semja ritgerð eða ljúka 

sambærilegu lokaverkefni, auk þess að ljúka æfingum í úrlausn raunhæfra verkefna með full- 

nægjandi árangri. Fyrir hver áramót ákveður lagadeild að minnsta kosti átján kjörgreinar til 
kennslu á einstökum misserum á næstu tveimur háskólaárum. Fyrir 15. mars skal stúdent, 

sem hyggst ljúka prófum í þriðja hluta á því vori velja níu þessara greina til náms í fjórða 
hluta. Kennsla í hverri kjörgrein fer fram á einu misseri. Samhliða vali á kjörgreinum skal 
stúdent einnig velja svið til ritgerðar eða lokaverkefnis og einn af kennurum deildarinnar 
sem umsjónarkennara í því námi, en valið skal háð samþykki kennarans og deildarforseta. 

Stúdent getur ekki lokið ritgerð eða öðru lokaverkefni nema hann hafi áður staðist próf í 

minnst sex kjörgreinum. Fyrir ritgerð eða annað lokaverkefni skal gefin einkunn, sem hefur 

tvöfalt vægi á við aðrar greinar við embættispróf, en umsjónarkennari getur ákveðið að 

stúdent þreyti próf úr efni ritgerðar eða verkefnis og metið árangur hans til hluta af einkunn- 

inni. Lagadeild ákveður hve mörgum æfingum í úrlausn raunhæfra verkefna stúdentar þurfa 

að ljúka í fjórða hluta náms, en fyrir þær verður ekki gefin einkunn til embættisprófs.

Lagadeild getur heimilað að nám stúdents við aðra háskóladeild eða annan háskóla komi 
að einhverju leyti eða öllu í stað kjörgreina, ritgerðar eða annars lokaverkefnis. Umsókn um 

þetta skal send lagadeild að jafnaði áður en slíkt nám er hafið. 

Lagadeild setur nánari reglur um nám í fjórða hluta. 

88. gr. 
Próf skulu vera skrifleg, en lagadeild er þó heimilt að ákveða hverju sinni að próf verði 

munnleg í einstökum greinum í fjórða hluta náms. 

Próf í þeim greinum, þar sem kennslu er lokið á einu misseri, skulu háð við lok þess. 

Próf í öðrum greinum fara fram við lok vormisseris. Stúdent verður að gangast undir próf í 

öllum greinum misseris eða eftir atvikum árs á sama próftímabili. 
Til að standast próf verður stúdent að hljóta minnst einkunnina 7.,0 í almennri lögfræði 

ásamt ágripi af réttarsögu, en 6,0 í öðrum greinum hverri um sig. 

Stúdent sem stenst ekki próf á reglulegum próftíma skv. 2. mgr. skal eiga kost á að 
gangast undir það á ný að hausti eða þegar reglulegt próf er haldið aftur í viðkomandi grein. 

Þurfi stúdent að gangast á ný undir próf í tveimur eða fleiri greinum sama námstímabils 

verður hann að gera það á sama próftímabili. Hann þarf ekki að gangast á ný undir próf í 

þeim greinum námstímabilsins, sem hann hefur staðist. 
Standist stúdent, sem hefur lokið prófi í almennri lögfræði ásamt ágripi af réttarsögu, 

ekki endurtekningarpróf í annarri grein og hann endurinnritar sig til náms við lagadeild á 
næsta háskólaári, heldur hann einkunn sinni í þeim greinum, þar sem hann hefur hlotið 7,0 
eða hærri einkunn. 

89. gr. 

Stúdent skal hafa lokið prófum í fyrstu þremur hlutum náms ekki síðar en á því 

almanaksári þegar fimm ár eru liðin frá innritun hans í lagadeild. Námi í fjórða hluta skal 

lokið á ekki lengri tíma en þremur árum. Lagadeild getur veitt undanþágu frá þessum reglum 
um tímamörk ef veikindi eða aðrar vítaleysisástæður koma til. 

Sá sem hefur lokið embættisprófi við lagadeild ber próftitilinn candidatus juris (cand. 
jur.) 

Ákvæði til bráðabirgða: 
Reglum 87.-89. gr. verður beitt um stúdenta, sem innrita sig til náms við lagadeild að 

sumri 1993 eða síðar. Eldri reglur gilda um stúdenta, sem hafa staðist próf í almennri 
lögfræði haustið 1993 eða fyrr, en kennsla fer þó ekki fram í einstökum greinum að hætti 
eldri reglna lengur en nemur reglulegri framvindu náms. 

Þrátt fyrir fyrirmæli 1. mgr. getur lagadeild heimilað að stúdent, sem eldri reglur mundu 

annars gilda um, leggi stund á nám og gangist undir próf eftir nýjum reglum samhliða 

stúdentum sem þær taka til. Lagadeild getur sett nánari reglur um framkvæmd í þeim efnum, 

meðal annars um gildi prófa sem stúdent hefur þegar lokið eftir eldri reglum. 

XII. KAFLI. 
Viðskipta- og hagfræðideild. 

90. gr. 
Viðskipta- og hagfræðideild veitir kennslu í viðskiptafræðum til cand. oecon.-prófs og í 

hagfræði til B.S. (econ.)-prófs. Skipan námsins miðast við, að viðskiptafræðanám taki fjögur 

ár og hagfræðinám taki þrjú ár. Námið er vegið í einingum (e), og skal ársnám talið 30 e. Til 

cand. oecon.-prófs í viðskiptafræði er krafist 120 e, en til B.S. (econ.)-prófs í hagfræði 90 e. 
Deildin getur skipulagt framhaldsnám til M.S (econ.)-prófs í hagfræði.

Stjórn deildarinnar er í höndum skorarfunda, skorarformanna, deildarfunda og deildar- 

forseta. Deildarfundur hefur úrslitavald í öllum málum, sem deildin er bær að taka ákvörðun 

um. 
Kennslugreinar deildarinnar skiptast milli viðskiptaskorar og hagfræðiskorar eftir 

ákvörðun deildarfundar. Hvor skor fer með málefni kennslugreina sinna í umboði deildar- 

fundar, ákvarðar námsefni og tilhögun kennslu og prófa, ákveður skiptingu kennslu milli 

kennara í skor og gerir tillögur til deildarfundar um ráðningu aðjúnkta og stundakennara. 

Áður en deildin gerir tillögur um skipun eða setningu í prófessorsembætti, dósentsstöður eða 

lektorsstöður, skal leita álits viðkomandi skorar, og eiga fulltrúar stúdenta á skorarfundi þá 

ekki atkvæðisrétt. Skorir gera tillögur til deildarfundar um nauðsynlegar fjárveitingar og 
nýjar stöður. 

Á skorarfundi eiga sæti prófessorar, dósentar og lektorar í kennslugreinum skorar og 

tveir fulltrúar stúdenta kjörnir ár hvert af félagssamtökum þeirra úr hópi stúdenta í sömu 
skor, og taka þeir sæti á skorarfundum við upphaf næsta háskólaárs. Enginn getur átt sæti í 

tveimur skorum. Deildarfundur ákveður í hvorri skor kennari á sæti. 

Hvor skor kýs í apríl ár hvert formann og varaformann úr hópi prófessora, dósenta og 

lektora skorarinnar. Skor heldur fundi eftir þörfum. Gerðir skorarfunda skulu bókfærðar. 

91. gr. 

Kennslugreinar eru þessar: Prófgreinar í fyrri hluta, sbr. 92. gr., prófgreinar í síðari 

hluta, sbr. 93. gr., og kjörgreinar samkvæmt ákvörðun deildarinnar. 

92. gr. 

Prófgreinar í fyrri hluta náms í viðskiptafræðum eru fornámskeið í stærðfræði (0 e), 
stærðfræði (3 e), bókfærsla og reikningshald (12 e), tölfræði (6 e), upplýsingatækni (3 e), 

íslensk haglýsing (6 e), aðferðafræði (3 e), lögfræði (6 e), þjóðhagfræði (6 e), rekstrarhag- 

fræði (9 e), skattaréttur, skattskil (3 e) og félagsfræði (3 e), alls 60 e. 

Prófgreinar í fyrri hluta náms í hagfræði eru rekstrarhagfræði (6 e), þjóðhagfræði (6 e), 
tölfræði (6 e), stærðfræði (6 e) og reikningshald (6 e), alls 30 e. 

Kennslu í fyrri hluta skal haga þannig, að farið sé yfir allt námsefni árlega og unnt sé að 
ljúka prófi í fyrri hluta á tveimur árum í viðskiptaskor og á einu ári í hagfræðiskor. Stúdent 

telst hafa staðist próf í prófgreinum fyrsta árs, hafi hann hlotið lázmarkseinkunnina 6,5 í 
rekstrarhagfræði og þjóðhagfræði og jafnframt 6,5 að meðaltali í öllum prófgreinum. Nám í 

kennslugreinum annars árs skal hefja að hausti. Stúdent í hagfræðiskor skal hafa staðist próf 
í öllum prófgreinum fyrsta árs, áður en hann hefur nám á öðru ári. Stúdent í viðskiptaskor 

skal hafa staðist próf í prófgreinum fyrsta árs, sem gilda a.m.k. 24 e, áður en hann hefur nám 

á öðru ári. Viðskiptaskor ákveður, í hvaða prófgreinum fyrsta árs unnt er að þreyta próf 

samhliða námi í annars árs greinum. 

93. gr. 

Til prófs í síðari hluta teljast kjarni (30 e) og kjörsvið ásamt frjálsum kjörgreinum og 

ritgerð (samtals 30 e). Kjarnarnir eru tveir, viðskiptakjarni í viðskiptaskor og hagfræðikjarni 

í hagfræðiskor. 
Prófgreinar í viðskiptakjarna eru stjórnun (6 e), fjármál fyrirtækja (6 e), markaðsfræði 

(6 e), framleiðsla (6 e), aðgerðarannsóknir (3 e) og upplýsingatækni (3 e). 

Prófgreinar í hagfræðikjarna eru rekstrarhagfræði (6 e), þjóðhagfræði ( 6 e), hagrann- 
sóknir (6 e) og aðrar greinar (samtals 12 e) samkvæmt ákvörðun hagfræðiskorar. 

Kennslu í síðari hluta skal haga þannig, að farið sé yfir námsefni í kjarnagreinum og 
kjörsviðsgreinum árlega, en námsefni í öðrum greinum a.m.k. annað hvert ár. Nám í

kennslugreinum þriðja árs skal hefja að hausti og skal stúdent þá hafa staðist próf í öllum 
kennslugreinum annars árs í hlutaðeigandi skor. 

94. gr. 

Deildin setur reglur um skipan kjörgreina í kjörsvið og vægi þeirra. Eitt kjörsvið í við- 

skiptafræðum skal vera endurskoðunarsvið. 
Stúdent velur frjálsar kjörgreinar, er teljast hvorki til kjarna né kjörsviðs hans. Heimilt 

er honum einnig að áskildu samþykki deildarinnar að velja frjálsar kjörgreinar í öðrum deild- 

um eða námsbrautum. 

Efni ritgerðar skal valið í samráði við a.m.k. einn fastan kennara deildarinnar. Ritgerð 
vegur 3, 6 eða 9 e, eftir vali stúdents að fengnu samþykki kennara. Stúdent á endurskoðunar- 
sviði er þó ekki skylt að skila ritgerð. Deildin setur nánari reglur um samningu ritgerða og 

skil. Heimilt er að prófa stúdent munnlega um efni ritgerðar og meta frammistöðu hans sem 

hluta af einkunn fyrir ritgerðina. 

95. gr. 

Heimilt er kennara með samþykki skorar að meta ritgerðir og æfingar sem hluta af próti 
og áskilja lázmarkseinkunn í hverjum prófhluta greinar. Heimilt er einnig að meta vinnu 
stúdenta í fyrirtækjum og stofnunum og vinnu við ákveðin verkefni utan deildar til jafns við 

ritgerðir og æfingar í einstökum greinum. 
Deildin getur haldið æfinganámskeið utan reglulegs kennslutíma. 
Próf skulu vera skrifleg, nema deildin ákveði annað. Próf eru haldin í lok námskeiðs. 

Endurtekningarpróf eru haldin að hausti. 
Falli stúdent úr deildinni, skal hann fá viðurkennd þau próf, sem hann hefur lokið með 

lágmarkseinkunninni 6,5, enda endurinnritist hann eigi síðar en á næsta háskólaári. 

Stúdent í viðskiptafræðum skal hafa lokið prófi í fyrri hluta eigi síðar en á því almanaks- 

ári, er hann hefur verið skráður í deildina í þrjú ár samfleytt, og prófi í síðari hluta eigi síðar 

en sex árum eftir skráningu. Stúdent í hagfræði skal hafa lokið prófi í fyrri hluta eigi síðar en 

á því almanaksári, er hann hefur verið skráður í deildina í tvö ár samfleytt, og prófi í síðari 

hluta eigi síðar en fimm árum eftir skráningu. Deildin getur veitt undanþágu frá þessum 
tímamörkum, ef veikindum eða öðrum vítaleysisástæðum er til að dreifa. 

Ákvæði til bráðabirgða. 

Heimilt skal viðskipta- og hagfræðideild að veita stúdent, sem innritaðist á endurskoð- 

unarsvið fyrir gildistöku reglugerðar nr. 75/1988, undanþágu frá ritgerð, sbr. 3. mgr. 94. gr. 

Stúdentar, sem hafið höfðu nám í viðskiptadeild fyrir lok vormisseris 1988, eiga rétt á 

að ljúka námi sínu í samræmi við fyrri reglugerðarákvæði. 

XIII. KAFLI 
Heimspekideild. 

96. gr. 

Stjórn deildarinnar er í höndum deildarfunda, deildarráðs og deildarforseta. 

Deildarfundur hefur úrslitavald í öllum málum, sem deildin er bær að taka ákvörðun um, 

nema að því leyti sem deildarfundur hefur afsalað sér þessu valdi í hendur deildarráðs. 

Deildarfund skal halda minnst einu sinni á hvoru kennslumisseri og annars ef tilefni er til. 
Fundi skal boða bréflega með minnst viku fyrirvara. Dagskrá skal greina í fundarboði. 

Í deildarráði eiga sæti auk deildarforseta varaforseti deildarinnar, einn fulltrúi úr hverri 

skor, og skal hann vera formaður skorar, og tveir fulltrúar stúdenta, kjörnir af félagssamtök- 

um þeirra til eins árs í senn úr hópi fulltrúa á deildarfundum. Nýkjörið deildarráð tekur til

starfa við upphaf háskólaárs. Formönnum þeirra kennslugreina sem ekki eiga fulltrúa í deild- 
arráði hverju sinni er heimil seta á fundum ráðsins með málfrelsi og tillögurétt, en án at- 

kvæðisréttar. 
Deildarráð heldur fundi eigi sjaldnar en einu sinni í mánuði á kennsluárinu, en ella 

þegar þörf krefur. Fundi skal boða bréflega með þriggja daga fyrirvara, ef kostur er. Dagskrá 

skal greina í fundarboði. Deildarforseti boðar fundi og stýrir þeim, en varaforseti í forföllum 
hans. Fundur er ályktunarfær, ef hann sækja eigi færri en tveir þriðju hlutar atkvæðisbærra 
deildarráðsmanna. Falli atkvæði jöfn, ræður atkvæði þess, er stýrir fundi. Gerðir deildarráðs- 
funda skulu bókfærðar, og skal lesa fundargerð og staðfesta hana, áður en fundi er slitið. 

Fundargerðir skal senda öllum, sem sæti eiga á deildarfundi. Deildarforseti ákveður, hvort 

fara skuli með mál sem trúnaðarmál. 

Deildarráði er heimilt að fjalla um öll mál, er deildina varða, en úrslitavald hefur það 

aðeins í þeim málaflokkum, sem deildarfundur hefur afsalað sér ákvörðunarvaldi í, meðan 

slíkt afsal stendur. Ætíð má þó skjóta máli til deildarfundar, ef deildarforseti eða þriðjungur 
atkvæðisbærra deildarráðsmanna æskir þess, og hefur þá deildarfundur úrslitavald í því máli. 

Deildarforseti annast framkvæmd á ákvörðunum deildarráðs og deildarfunda. Deild 

getur veitt deildarforseta umboð til að sjá um fjárveitingabeiðnir, ráðstöfun fjárveitinga og 
önnur mál sem heyra undir deildarráð og deildarfund. 

97. gr. 

Deildin skiptist í eftirtaldar skorir: Íslenskuskor, sagnfræðiskor, heimspekiskor, bók- 

menntafræði- og málvísindaskor, enskuskor, skor þýsku og Norðurlandamála, skor róm- 

anskra og slavneskra mála, skor íslensku fyrir erlenda stúdenta. 
Kennslugreinar deildarinnar skiptast milli skora og sker deildarráð úr um þá skiptingu. 

Hver skor fer í umboði deildarráðs með málefni kennslugreina sinna, ákveður námsefni og 

tilhögun kennslu og prófa, ákveður skiptingu kennslu milli einstakra kennara í skor og gerir 

tillögur til deildarráðs um ráðningu stundakennara, svo og um nauðsynlegar fjárveitingar og 
nýjar stöður. 

Formaður skorar og formenn greina hafa eftirlit með ráðstöfun á fjárveitingum 
skorarinnar og ráða stundakennara. Þeir fylgjast með starfi námsnefnda, kennsluháttum, ráð- 

stöfun fjárveitinga og öðru sem varðar kennslu og stjórnun í skorinni. 
Á skorarfundi eiga sæti prófessorar, dósentar, lektorar og aðjúnktar í kennslugreinum 

skorar og enn fremur tveir fulltrúar stúdenta í skor þar sem tala annarra, sem rétt hafa til 
fundarsetu með atkvæðisrétti, er átta eða færri og síðan einn fulltrúi stúdenta fyrir hverja 
fimm til viðbótar. Fulltrúar stúdenta skulu kjörnir ár hvert af félagssamtökum þeirra, og taka 
þeir sæti á skorarfundum við upphaf næsta háskólaárs. Enginn getur átt sæti í tveimur 
skorum. Deildarráð ákveður, í hvaða skor kennari á sæti. Formaður skorar getur með sam- 

þykki hennar boðið öðrum kennurum í kennslugreinum skorarinnar fundarsetu um skeið án 

atkvæðisréttar. Deildarforseta er heimil þátttaka í meðferð mála í hverri skor, en atkvæðisrétt 

á hann þó aðeins í sinni skor. 

Hver skor kýs eigi síðar en í apríl ár hvert formann úr hópi prófessora, dósenta og 

lektora skorarinnar. Varaformaður er kjörinn á sama hátt og formaður. Sé þörf annars vara- 

manns, skal kveðja til skorarmenn eftir starfsaldri. Þar sem svo háttar til að fleiri en ein 

kennslugrein eru saman í skor skal hver þeirra auk þess kjósa sér formann úr hópi próf- 

essora, dósenta og lektora í greininni. Nýkjörnir skorarformenn og formenn greina taka til 

starfa við upphaf háskólaárs. 
Skor heldur fundi eftir þörfum. Skylt er að boða til fundar, ef deildarforseti eða þriðj- 

ungur atkvæðisbærra skorarmanna æskir þess. Skorarformaður boðar fundi bréflega með 

þriggja daga fyrirvara, ef unnt er, en einstakar skorir geta þó haft annan hátt á fundarboðun.

Fundarefni skal greina í fundarboði. Fundur er ályktunarfær, ef hann sækir eigi minna en 

helmingur atkvæðisbærra skorarmanna. Gerðir skorarfunda skulu bókfærðar, og skal lesa 

fundargerð og staðfesta hana, áður en fundi er slitið. Verði ágreiningur á skorarfundi getur 

skorarformaður eða formaður greinar skotið ágreiningsmálinu til úrskurðar deildarráðs. 

98. gr. 

Kennslugreinar eru þessar: 
a) Til B.A.-prófs: Almenn bókmenntafræði, almenn málvísindi, danska, enska, finnska, 

franska, gríska, heimspeki, íslenska, latína, norska, rússneska, sagnfræði, spænska, 

sænska og þýska. Auk þess er heimilt að taka upp kennslu í aukagreinum eftir nánari 

ákvörðun deildar. 

b) Til M.Paed.-prófs: Íslenska. 

c) Til M.A.-prófs: Danska, enska, íslenskar bókmenntir, íslensk málfræði, íslensk fræði 

og sagnfræði. 

d) Til doktorsprófs: Íslenskar bókmenntir, íslensk málfræði og sagnfræði. 
e) TilB.Ph.Isl.-prófs: Íslenska fyrir erlenda stúdenta. 

Deildin tekur nánari ákvarðanir um skiptingu kennslugreina í námskeið og um vægi 
þeirra í námseiningum, í hvaða röð námskeið skulu tekin og hver þeirra séu skyldunámskeið. 

Þó skulu almenn málvísindi og bókmenntafræði ætíð vera skylduþættir í tungumálum. 

Ef sérstakir erfiðleikar eru á kennslu í einhverri kennslugrein, getur deildin ákveðið að 
hún skuli ekki kennd. Stúdentar, sem lokið hafa einu námskeiði í kennslugrein, eiga rétt á að 
ljúka 30 e í greininni. 

Við gerð kennsluskrár skal við það miðað að stúdent þurfi ekki að sækja fleiri en tólf 

kennslustundir á viku þegar frá eru taldir æfingatímar, sem krefjast ekki undirbúnings. 

99. gr. 
Kennslu til B.A.-prófs skal haga þannig, að stúdent sé unnt að ljúka námi á þremur árum 

og kennslu til M.Paed.-prófs og M.A.-prófs þannig að stúdent geti lokið námi á tveimur árum 

að loknu B.A.-prófi. Kennslu til prófs í íslensku fyrir erlenda stúdenta skal haga þannig að 

ljúka megi námi á þremur árum. 

Námsmat felst í skriflegum og/eða munnlegum prófum, æfingavinnu, verkefnum eða 

ritgerðum. Ef prófþættir í námskeiði eru tveir eða fleiri er deildinni heimilt, að tillögu 

kennara, að ákveða, að stúdent teljist ekki hafa staðist próf nema hann hafi í tilteknum 
prófþáttum náð lágmarkseinkunn námskeiðsins í heild. Tilhögun námsmats fer að öðru leyti 

eftir samkomulagi kennara og nemenda og skal það liggja fyrir, áður en mánuður er liðinn af 
kennslu. Náist ekki samkomulag skal málinu vísað til námsnefndar og þaðan til deildarráðs 

ef þörf krefur. 

100. gr. 
Nám skal vegið í einingum (e) og skal ársnám talið 30 e. Námskeið skulu að jafnaði 

vera 5 e eða margfeldi af 5 e. Þó má deildarráð veita undanþágu frá þessu. 

1. B.A.-próf. 
Til B.A.-prófs er krafist minnst 90 e að viðbættum heimspekilegum forspjallsvísindum 

(3 e). Stúdent velur sér aðalgrein úr kennslugreinum þeim, sem upp eru taldar í 99. gr., Í. 
mgr., a-lið, og tekur í henni minnst 60 e. Einnig skal stúdent velja aukagrein úr sömu 

greinum og ljúka í henni 30 e. Heimspekideild getur þó heimilað 30 e viðbótarnám í aðal- 
grein er komi í stað aukagreinar. Stúdent er heimilt með samþykki heimspekideildar að 

sækja aukagrein til annarra deilda. Ákveða má, að hluti aðalgreinar eða aukagreinar sé val- 

frjáls námskeið. Heimilt er stúdent í samráði við greinarkennara að sækja námskeið til ann-

arra deilda. Minnst 5 e skulu felast í samningu lokaritgerðar, en deildin má þó veita undan- 
þágu frá þeirri reglu. 

II. M.Paed.-próf. 
Að loknu B.A.-prófi við heimspekideild Háskóla Íslands eða jafngildu prófi við annan 

háskóla, sem deildin viðurkennir, er stúdent heimilt að hefja nám til M.Paed.-prófs í þeirri 
grein sem var aðalgrein hans til B.A.-prófs. 

Til M.Paed.-prófs er krafist minnst 60 e og skulu þar af minnst 30 e vera úr þeim nám- 
skeiðum aðalgreinar sem sérstaklega eru ætluð verðandi kennurum eða þykja henta vel sem 
undirbúningur undir kennslu í framhaldsskóla. Þá skulu minnst 30 e vera úr námskeiðum í 
kennslufræði til kennsluréttinda, eða öðrum námskeiðum, sem félagsvísindadeild viðurkennir 
sem nám til kennsluréttinda. 

Il. M.A.-próf. 
Að loknu B.A.-prófi má stúdent hefja nám til M.A.-prófs í þeirri grein sem var aðalgrein 

hans til B.A.-prófsins. 

Aðgang að M.A.-námi í íslenskum bókmenntum eiga þeir, sem lokið hafa B.A.-prófi í 
íslensku sem aðalgrein eða í almennri bókmenntafræði sem aðalgrein og íslensku sem auka- 
grein. Aðgang að M.A.-námi í íslenskri málfræði veitir B.A.-próf í íslensku sem aðalgrein 

eða í almennum málvísindum sem aðalgrein og íslensku sem aukagrein. Aðgang að M.A.- 
námi í íslenskum fræðum eiga þeir sem lokið hafa B.A.-prófi í íslensku sem aðalgrein. 

Uppfylli stúdent ekki ofangreind skilyrði skal honum þó heimilt að hefja nám til M.A.- 

prófs við deildina, hafi hann áður lokið hliðstæðu háskólaprófi og uppfyllt sérstakar viðbót- 
arkröfur sem heimspekideild setur. Deildin getur heimilað stúdent að stunda einstök nám- 
skeið er teljast til M.A.-náms á því misseri sem hann lýkur B.A.-námi. 

Til M.A.-prófs er krafist minnst 60 e og skulu þar af minnst 30 e vera úr námskeiðum 

aðalgreinar, en heimilt er að velja námskeið allt að 15 e úr öðrum skyldum greinum í sam- 

ráði við kennara aðalgreinar. Ritgerð skal vega minnst 15 e en mest 20 e, og skal umfang 

hennar ákveðið áður en vinna við hana hefst. Ritgerðarefni velur stúdent einnig í samráði við 

kennara aðalgreinar. Nánari leiðbeiningar um vægi ritgerða og einstakra námskeiða skal 

setja í námsskipunarreglum sem heimspekideild samþykkir fyrir hverja námsgrein eða náms- 

braut. 

IV. Doktorspróf. 

Stúdent sem hefur lokið M.A.-prófi frá heimspekideild Háskóla Íslands með fyrstu 
einkunn getur sótt um aðgang að doktorsnámi. Stúdentar í doktorsnámi skulu velja sér leið- 

beinanda á sérsviði sínu og sækja sérhæfð námskeið samkvæmt nánari námsskipunarreglum 
sem heimspekideild setur fyrir hverja grein. Enn fremur skal hann stunda a.m.k. eins árs fullt 
nám í aðalgrein sinni eða stuðningsgreinum hennar við erlendan háskóla, sem deildin viður- 
kennir. Námsáætlun skal samin í samráði við leiðbeinanda og staðfest af deildinni. Náms- 
árangur skal staðfestur með mati sem deildin viðurkennir, og með árangri sem hún metur 
fullnægjandi. 

Stúdent sem hefur lokið M.A.- eða öðru samsvarandi prófi frá annarri deild Háskóla 
Íslands eða öðrum háskóla, sem deildin viðurkennir, með jafngildi fyrstu einkunnar, getur 
sótt um aðgang að doktorsnámi við heimspekideild. Skal honum skylt að gangast undir hæfn- 
ispróf. Þá skal menntun hans metin með tilliti til aðalgreinar við doktorsnám og honum 
gerðar frekari námskröfur en þeim stúdentum sem hafa lokið M.A.-prófi frá deildinni. 

Stúdent í doktorsnámi velur sér rannsóknarverkefni í samráði við leiðbeinanda sinn og 
gerir áætlun um hvernig að verkinu skuli staðið. Áætlunin skal lögð fyrir deildina til sam- 
þykktar. Staðfesti deildin áætlunina hefst rannsóknarvinna undir leiðsögn leiðbeinanda. 
Doktorsefnið lýkur rannsóknum sínum með því að semja eina heildstæða doktorsritgerð und-

ir leiðsögn leiðbeinanda. Leiðbeinanda er ekki heimilt að sitja í dómnefnd um ritgerðina. Rit- 
gerðin skal dæmd og varin samkvæmt reglum háskólans um doktorsritgerðir og doktorsvarn- 

ir. 

V. B.Ph.Isl.-próf. 

Til prófs í íslensku fyrir erlenda stúdenta er krafist minnst 90 eininga og skulu 5 e þar af 

vera ritgerð. 

Erlendir stúdentar, sem þegar hafa nokkra þekkingu á íslensku, geta uppfyllt námskröfur 

fyrsta árs með því að standast sérstakt stöðupróf sem haldið er við upphaf haustmisseris ár 
hvert. 

Auk kennslu til þeirra prófa sem nú hafa verið talin er heimspekideild heimilt að 
skipuleggja ýmsar námsleiðir að loknu B.A.-prófi innan deildarinnar eða í samvinnu við 
aðrar deildir. 

KIV. KAFLI 
Verkfræðideild 

101. gr. 

Stjórn deildarinnar er í höndum deildarfunda, deildarráðs og deildarforseta. 

Deildarfundur hefur úrslitavald í öllum málum, sem deildin er bær að taka ákvörðun um, 

nema að því leyti sem deildarfundur hefur afsalað sér þessu valdi í hendur deildarráðs. Fundi 

skal boða bréflega með minnst viku fyrirvara, ef kostur er. Dagskrá skal greina í fundarboði. 
Í deildarráði eiga sæti auk deildarforseta, varaforseti deildarinnar, einn fulltrúi úr hverri 

skor, og skal hann vera formaður skorar, einn fulltrúi aðjúnkta, kjörinn úr hópi þeirra á sam- 
eiginlegum fundi í apríl ár hvert sem deildarforseti gengst fyrir, og tveir fulltrúar stúdenta, 

kjörnir af félagssamtökum þeirra til eins árs í senn úr hópi fulltrúa stúdenta á deildarfundum. 
Nýkjörið deildarráð tekur til starfa við upphaf háskólaárs. 

Deildarráð heldur fundi eftir þörfum. Fundi skal boða bréflega með dagskrá og með 

þriggja daga fyrirvara, ef því verður við komið. Deildarforseti boðar fundi og stýrir þeim, en 

varaforseti í forföllum hans. Skylt er að boða til fundar, ef rektor, þriðjungur deildarráðs- 

manna eða ein skor æskir þess. Fundur er ályktunarfær, ef hann sækja eigi færri en tveir 

þriðju hlutar deildarráðsmanna. Falli atkvæði jöfn, ræður atkvæði þess, er stýrir fundi. Gerðir 

deildarráðsfunda skulu bókfærðar, og skal lesa fundargerð og staðfesta hana, áður en fundi 

er slitið. Innan tveggja vikna skal senda þeim fundargerðina, er sæti eiga á deildarfundi. 
Deildarforseti ákveður, hvort fara skuli með mál sem trúnaðarmál. 

Deildarráði er heimilt að fjalla um öll mál er deildina varða, en úrslitavald hefur það 

aðeins í þeim málaflokkum, sem deildarfundur hefur afsalað sér ákvörðunarvaldi í, meðan 

slíkt afsal stendur. Ætíð má þó skjóta máli til deildarfundar, ef deildarforseti eða þriðjungur 
deildarráðsmanna æskir þess, og hefur þá deildarfundur úrslitavald í því máli. 

Deildarforseti annast framkvæmd á ákvörðunum deildarráðs og deildarfunda og nýtur til 
þess aðstoðar deildarfulltrúa og skrifstofu háskólans. Deild getur veitt deildarforseta umboð 
til að sjá um fjárveitingabeiðnir, ráðstöfun fjárveitinga og önnur mál sem heyra undir deild- 

arráð og deildarfund. 

102. gr. 

Deildin skiptist eftir fræðigreinum í eftirtaldar skorir: Byggingarverkfræðiskor, raf- 

magnsverkfræðiskor og skipa- og vélaverkfræðiskor. 
Kennslugreinar deildarinnar skiptast milli skora og sker deildarráð úr um þá skiptingu. 

Hver skor fer í umboði deildarráðs með málefni kennslugreina sinna, ákveður námsefni og 

tilhögun kennslu og prófa, ákveður skiptingu kennslu milli einstakra kennara í skor, gerir til- 

lögur til deildarráðs um ráðningu aðjúnkta og ráðstöfun kennslu til annarra skora og deilda. 

Áður en deildin gerir tillögur um skipun eða setningu í prófessorsembætti, dósents- eða



10. ágúst 1993 457 Nr. 98 

lektorsstöður, skal leita álits hlutaðeigandi skorar, og eiga fulltrúar stúdenta á deildarfundi þá 

ekki atkvæðisrétt. Skorir gera tillögur til deildarráðs um nauðsynlegar fjárveitingar og nýjar 

stöður. 
Formaður skorar hefur eftirlit með ráðstöfun á fjárveitingum skorarinnar og ræður 

stundakennara í samráði við umsjónarkennara. 

Á skorarfundi eiga sæti prófessorar, dósentar, lektorar og aðjúnktar í kennslugreinum 

skorar, forstöðumenn rannsóknarstofa, er lúta deildinni og starfa á fræðasviði skorarinnar og 
tveir fulltrúar stúdenta kjörnir ár hvert af félagssamtökum þeirra, og taka þeir sæti á skorar- 
fundum við upphaf næsta háskólaárs. Enginn getur átt sæti í tveimur skorum. Deildarráð 

ákveður, í hvaða skor kennari eða forstöðumaður rannsóknarstofu á sæti. Formaður skorar 

getur með samþykki hennar boðið öðrum kennurum í kennslugreinum skorarinnar fundarsetu 
um skeið án atkvæðisréttar. Deildarforseta er heimil þátttaka í meðferð mála í hverri skor, en 

atkvæðisrétt á hann þó aðeins í sinni skor. 

Hver skor kýs í apríl ár hvert formann úr hópi prófessora, dósenta og lektora skorarinn- 

ar. Varaformaður er kjörinn á sama hátt og formaður. Sé þörf annars varamanns, skal kveðja 
til skorarmenn eftir starfsaldri. 

Skor heldur fundi eftir þörfum. Skylt er að boða til fundar, ef deildarforseti eða 

þriðjungur atkvæðisbærra skorarmanna æskir þess. Skorarformaður boðar fundi bréflega 

með þriggja daga fyrirvara, ef unnt er, en einstakar skorir geta þó haft annan hátt á fundar- 
boðun. Fundarefni skal greina í fundarboði. Fundur er ályktunarfær, ef hann sækja eigi færri 
en helmingur atkvæðisbærra skorarmanna. Gerðir skorarfunda skulu bókfærðar, og skal lesa 

fundargerð og staðfesta hana, áður en fundi er slitið. 
Heimilt er skorum að koma á fót námsnefndum, sem í eiga sæti jafnmargir kennarar og 

stúdentar, til þess að fjalla um námsefni í hverri kennslugrein og fylgjast með kennslufyrir- 

komulagi í deildinni. 
Heimilt er deildinni einni eða í samvinnu við aðrar deildir að stofna kennsluskrárnefnd, 

sem er ráðgefandi fyrir deildarráð um framboð námskeiða og gerð kennsluskrár. 

103. gr. 

Verkfræðideild veitir kennslu sem hér segir: 

I. Til fullnaðarprófs í eftirtöldum greinum verkfræði: Byggingarverkfræði, rafmagns- 
verkfræði, skipaverkfræði og vélaverkfræði. Enn fremur í öðrum verkfræðigreinum, 
sem deildin ákveður og fé er veitt til. Skipan námsins miðast við, að það taki fjögur ár 
og er heildarnámið minnst 120 námseiningar. 

2. Deildin getur skipulagt framhaldsnám til M.S.-prófs fyrir þá, sem lokið hafa fullnaðar- 
prófi við deildina eða samsvarandi prófi að mati deildar. Skipan námsins miðast við að 
það taki eitt ár og er framhaldsnámið minnst 30 námseiningar. 

Deildin tekur ákvarðanir um skiptingu kennslugreina í námskeið, um vægi námskeiða 
og um skiptingu þeirra á námsáfanga. 

Skorir gera í kennsluskrá grein fyrir námsskipan og skyldunámskeiðum innan aðalgrein- 
ar. Samval námskeiða er háð samþykki skorar. 

Deildin setur nánari reglur um framhaldsnám til M.S.-prófs eftir því sem þurfa þykir. 

104. gr. 
Verkfræðideild getur með samþykki háskólaráðs sett inntökuskilyrði varðandi lág- 

marksnám eða lágmarkseinkunnir í einstökum greinum eða greinaflokkum. 
Stúdent skráir sig í aðalgrein við upphaf náms. Óski stúdent frávika frá námsskipan 

þeirri, sem gert er ráð fyrir í kennsluskrá, skal hann leggja námsáætlun sína fyrir hlutaðeig- 
andi skor til samþykktar. Sama gildir, ef hann óskar breytinga á upphaflegri námsáætlun.

Stúdent er ekki heimilt að hefja nám í tilteknu námskeiði án þess að hafa uppfyllt kröfur 

til setu á því kennsluári, sem það tilheyrir, og öðlast próftökurétt í þeim námskeiðum, sem 

eru tilgreind í kennsluskrá sem nauðsynlegur undanfari þess. 

Hver skor setur reglur um æfingaskyldu í námskeiðum og lágmarksframmistöðu stúd- 

ents í æfingum, til þess að hann öðlist rétt til próftöku. 

Halda má æfinganámskeið utan reglulegs kennslutíma. 

105. gr. 

Til þess að standast fullnaðarpróf í verkfræði þarf stúdent að ljúka námi með eigi lægri 

aðaleinkunn en 6,0. 

Til þess að standast próf í námskeiði þarf stúdent að hljóta eigi lægri prófeinkunn en 4,0. 

Eigi mega líða meira en fjögur ár frá því að stúdent sest á annað kennsluár þar til hann 

lýkur fullnaðarprófi í verkfræði. 

Til þess að öðlast setu á öðru kennsluári, skal stúdent hafa staðist próf í öllum námskeið- 

um námsáætlunar fyrsta kennsluárs, að tveimur undanskildum, og hafa hlotið eigi lægri með- 

aleinkunn en $,5. 

Til þess að öðlast setu á þriðja kennsluári, skal stúdent hafa staðist próf í öllum nám- 

skeiðum námsáætlunar fyrsta kennsluárs og á tveggja ára tímabili öllum námskeiðum náms- 

áætlunar annars kennsluárs, að tveimur undanskildum, og hafa hlotið eigi lægri meðaleink- 

unn en 5,7. 

Til þess að öðlast setu á fjórða kennsluári, skal stúdent hafa staðist próf í öllum nám- 

skeiðum námsáætlunar fyrsta kennsluárs og á þriggja ára tímabili öllum námskeiðum náms- 

áætlunar annars árs, svo og öllum námskeiðum námsáætlunar þriðja kennsluárs, að tveimur 

undanskildum, og hafa hlotið eigi lægri meðaleinkunn en 5,9. 

Allar meðaleinkunnir reiknast með einum aukastaf. 

Deildinni er heimilt að víkja frá ákvæðum 3.-6. mgr. um tímamörk og námshraða, ef 

stúdent hefur ekki vanrækt námið og horfur eru á að hann geti lokið því. 

Deildin setur reglur um viðurkenningu fyrra náms við endurskráningu stúdenta á fyrsta 

kennsluár og við umskráningu úr öðrum deildum eða milli aðalgreina innan deildar. 

106 gr. 

Stúdent sem ekki hlýtur tilskilda lágmarkseinkunn fyrir próf í lok námskeiðs, má endur- 

taka prófið að hausti, á næsta misserisprófi eða á öðru hausti. Við endurtekningu skal þreyta 

próf eins og það er haldið fyrir aðra stúdenta hverju sinni, nema skorir ákveði annað. 

Við einkunnagjöf má taka tillit til frammistöðu stúdenta í prófum og æfingum utan 

reglulegs próftíma og veita fyrir hana sérstaka einkunn, hluteinkunn. Kennarar gera grein 

fyrir vægi hluteinkunnar í upphafi misseris og tilkynna skorarformanni. Hver skor ákveður 

vægi hluteinkunnar í einstökum námskeiðum og skal það tilkynnt stúdentum í upphafi miss- 

eris. Við birtingu einkunna skal prófeinkunn og hluteinkunn sýnd hver um sig. 

XV. KAFLI 
Tannlæknadeild. 

107. gr. 

Til kennslu í tannlæknisfræði heyra þær greinar, er varða fræðasvið hennar á hverjum 

tíma. Til fræðasviðs tannlæknisfræðinnar telst allt, sem tengist gerð og starfsemi tyggingar- 

færa mannslíkamans. 

108. gr. 

Stjórn deildarinnar er í höndum deildarfundar, deildarráðs og deildarforseta. 

Deildarfundur hefur úrslitavald í öllum málum sem deildin er bær að taka ákvörðun um.

Deildarfundi er heimilt að afsala sér ákvörðunarvaldi í tilteknum málum eða málaflokkum til 
deildarráðs og afturkalla heimildina, að því er varðar mál er eigi hafa hlotið afgreiðslu í 
ráðinu. Deildarfundur ákvarðar vægi námsgreina og tekur ákvarðanir um fjárbeiðnir. 

Í deildarráði eiga sæti, auk deildarforseta, varaforseti deildarinnar, tveir aðrir kennarar 
deildarinnar og tveir fulltrúar stúdenta. Kennararnir skulu kjörnir á deildarfundi, samtímis 
kjöri deildarforseta, til tveggja ára í senn, úr hópi prófessora, dósenta og lektora í fullu starfi. 
Fulltrúar stúdenta skulu kjörnir, til eins árs í senn, af félagssamtökum þeirra úr hópi fulltrúa 
stúdenta á deildarfundi. Ef fjalla þarf sérstaklega um málefni kennslugreinar og enginn 
deildarráðsmanna er kennari í þeirri grein skal deildarforseti leita umsagnar og tillagna 
greinarkennara og gefa þeim kost á að senda fulltrúa á fund ráðsins til að ræða það málefni, 
en atkvæðisrétt á hann ekki. Nýkjörið deildarráð tekur til starfa við upphaf háskólaárs. 

Deildarforseti boðar til deildarráðsfunda með dagskrá og með þriggja daga fyrirvara, ef 
kostur er. Fundarboð skal einnig sent þeim, til kynningar, sem sæti eiga á deildarfundi. Fund- 
ur er ályktunarfær ef hann sækja eigi færri en tveir þriðju hlutar deildarráðsmanna. Falli at- 
kvæði jöfn ræður atkvæði deildarforseta, enda hafi atkvæðagreiðslan ekki verið skrifleg. 
Gerðir deildarráðsfunda skulu bókfærðar og skal lesa fundargerð og staðfesta hana áður en 
fundi er slitið. Innan tveggja vikna skal senda þeim fundargerðina er sæti eiga á deildarfundi. 

Deildarráði er heimilt að fjalla um öll mál er deildina varða en úrslitavald hefur það 
aðeins í þeim málaflokkum sem deildarfundur hefur afsalað sér ákvörðunarvaldi í, meðan 
slíkt afsal stendur. Þó má skjóta máli til deildarfundar ef deildarforseti eða þriðjungur deild- 
arráðsmanna æskir þess, og hefur þá deildarfundur úrslitavald í því máli. 

Kennslunefnd er skipuð tveimur kennurum, er deildarfundur kýs til tveggja ára í senn, 
og tveimur tannlæknanemum, tilnefndum af félagi þeirra til sama tíma. Deildarfundur 
ákveður formann nefndarinnar. Kennslunefnd annast endurskoðun kennsluskrár deildarinnar 
og kennslutilhögunar, annast samræmingu námsefnis, kennslu og prófa í samráði við kennara 
og stúdenta deildarinnar og gerir tillögur til deildarráðs um þessi efni. 

Deildinni er heimilt að ráða kennslustjóra til eins árs í senn eða skemmri tíma enda sé 
fjárveiting fyrir hendi. Skal hann vinna að verkefnum á starfssviði kennslunefndar. 

Deildarfundi er heimilt að ákveða að dósentar og lektorar í hlutastarfi megi sitja deildar- 
fundi, en án atkvæðisréttar. 

Stúdentar, sem sæti eiga á deildarfundum og í deildarráði, hafa ekki atkvæðisrétt, þegar 

fjallað er um erindi frá heilbrigðisyfirvöldum. 

109. gr. 
Nú er fjöldi stúdenta sem stenst samkeppnispróf á fyrsta ári meiri en svo að veita megi 

þeim öllum viðunandi framhaldskennslu við aðstæður á hverjum tíma og getur háskólaráð þá 
eftir rökstuddri tillögu tannlæknadeildar takmarkað fjölda þeirra, sem halda áfram námi. 
Ákvörðun háskólaráðs skal tilkynna fyrir upphaf þess háskólaárs, sem próf eru haldin. Réttur 
stúdenta til framhaldsnáms er miðaður við árangur prófa í lok fyrsta misseris fyrsta námsárs. 

Þegar tveir eða fleiri nemar hafa sömu meðaleinkunn og velja þarf á milli þeirra ræður 
forgangsröðun einkunna eins og tilgreint er í kennsluskrá tannlæknadeildar ár hvert. 

110. gr. 
Sjúkrapróf í samkeppnisprófgrein skal halda, ef þörf krefur, eigi síðar en að fjórum 

vikum liðnum frá samkeppnisprófi, en fyrr, ef kostur er. 
Trúnaðarlækni er tannlæknadeild heimilt að hafa. Á degi samkeppnisprófs gengur hann, 

ásamt deildarforseta, úr skugga um lögmæti forfalla. 
Verklegt nám og æfingar er heimilt að meta sem þátt af prófi, eftir nánari ákvörðun

deildarfundar. Fyrir upphaf kennsluárs skal tilkynna hlut hvers þáttar í heildareinkunn náms- 

greinar. 

Kandídatsprófi skal stúdent ljúka eigi síðar en sex árum frá því hann hefur nám á öðru 

námsári. Þó getur deildin veitt undanþágu frá þessum tímamörkum ef veikindi eða aðrar 

gildar ástæður koma til. 

Próftitilinn candidatus odontologiae (cand. odont.) ber sá, er lokið hefur kandídatsprófi 

frá tannlæknadeild. 

XVI. KAFLI 
Félagsvísindadeild. 

111. gr. 

Stjórn deildarinnar er Í höndum deildarfunda, deildarráðs og deildarforseta. 

Deildarfundur hefur úrslitavald í öllum málum, sem deildin er bær að taka ákvörðun 

um. Deildarfundi skal boða bréflega með minnst viku fyrirvara ef kostur er. Dagskrá skal 

greina í fundarboði. Deildarfundi er heimilt að afsala sér ákvörðunarvaldi í tilteknum málum 

eða málaflokkum til deildarráðs og afturkalla heimildina að því er varðar mál er eigi hafa 

hlotið afgreiðslu í ráðinu. 
Í deildarráði eiga sæti auk deildarforseta varaforseti deildarinnar, fjórir aðrir kennarar 

deildarinnar og tveir fulltrúar stúdenta. Kennararnir skulu kjörnir á deildarfundi í apríl ár 

hvert úr hópi prófessora, dósenta og lektora og skal þess þá gætt, að í deildarráði sitji í mesta 

lagi einn kennari úr hverri kennslugrein, sbr. a)-lið 113. gr. Fulltrúar stúdenta skulu kjörnir 

til eins árs í senn af félagssamtökum þeirra úr hópi fulltrúa stúdenta á deildarfundum. Ef 

fjalla þarf sérstaklega um málefni kennslugreinar og enginn deildarráðsmanna er kennari Í 

þeirri grein, skal deildarforseti leita umsagnar og tillagna greinarkennara og gefa þeim kost á 

að senda fulltrúa á fund ráðsins til að ræða það málefni, en atkvæðisrétt á hann ekki. 

Nýkjörið deildarráð tekur til starfa við upphaf kennsluárs. 

Deildarráð heldur fundi eftir þörfum. Fundi skal boða bréflega með dagskrá og með 

þriggja daga fyrirvara, ef því verður við komið. Deildarforseti boðar fundi og stýrir þeim, en 

varaforseti í forföllum hans. Skylt er að boða til fundar, ef rektor eða þriðjungur deildarráðs- 

manna óska þess. Fundur er ályktunarfær, ef hann sækja eigi færri en tveir þriðju hlutar 

deildarráðsmanna. 
Deildarráði er heimilt að fjalla um öll mál er deildina varða, en úrslitavald hefur það 

aðeins í þeim málaflokkum, sem deildarfundur hefur afsalað sér ákvörðunarvaldi í, meðan 

slíkt afsal stendur. Falli atkvæði jöfn, ræður atkvæði fundarstjóra, enda hafi atkvæðagreiðsla 

ekki verið skrifleg. Ætíð má þó skjóta máli til deildarfundar, ef deildarforseti eða þriðjungur 

deildarráðsmanna æskir þess, og hefur þá deildarfundur úrslitavald í því máli. 

Gerðir deildarráðsfunda skulu bókfærðar, og skal lesa fundargerð og staðfesta hana, 

áður en fundi er slitið. Innan tveggja vikna skal senda þeim fundargerðina, er sæti eiga á 

deildarfundi. Deildarforseti ákveður hvort fara skuli með mál sem trúnaðarmál. 

Deildarforseti annast framkvæmd á ákvörðunum deildarráðs og deildarfunda og nýtur til 

þess aðstoðar skrifstofu deildarinnar. Deild getur veitt deildarforseta umboð til að fara með 

mál sem heyra undir deildarráð og deildarfund. 

112. gr. 

Kennslugreinar eru þessar: 

a) Aðalgreinar til B.A.-prófs: Bókasafns- og upplýsingafræði, félagsfræði, mannfræði, 

sálarfræði, stjórnmálafræði, uppeldis- og menntunarfræði, félagsráðgjöf, þjóðfræði. 

b) Aukagreinar til B.A.-prófs: Greinar, sem tilgreindar eru sem aðalgreinar í a-lið auk 

annarra greina félagsvísinda samkvæmt nánari ákvörðun deildarinnar. 

c) Kennslufræði.

113. gr. 

Nám í félagsvísindadeild er metið í einingum (e). Til B.A.-prófs er krafist minnst 90 e 

og skal stúdent ljúka 60 e í aðalgrein og 30 e í aukagrein eða viðbótarnámskeiðum aðalgrein- 

ar. Heimilt er deildinni að gefa kost á allt að 45 e viðbótarnámi að loknu fullgildu háskóla- 
prófi. Einnig er deildinni heimilt að gefa kost á 60 e framhaldsnámi til M.A.-próts. 

Deildin tekur, að fengnum tillögum frá námsnefndum, greinarkennurum og stúdentum, 

ákvarðanir um kennslu í hverri einstakri aðalgrein og aukagrein, enn fremur um skiptingu 
greina í námskeið og mat þeirra til eininga svo og hver þeirra séu skyldunámskeið í aðalgrein 
og aukagrein. Námskeið skal að jafnaði eigi vera minna en 3 e. Heimilt er, að sama nám- 
skeið sé hluti af fleiri en einni aðalgrein eða aukagrein, en eigi má reikna það nema einu 

sinni Í samanlögðum einingafjölda stúdents. 
Við gerð námsskrár skal stefnt að því, þegar því verður við komið, að stúdent þurfi ekki 

að velja aðalgrein sína á fyrstu tveimur misserum námsins. 

Heimilt er stúdent að sækja nám í aukagrein til annarra deilda eða námsbrauta að fengnu 

samþykki félagsvísindadeildar og þeirrar deildar eða námsbrautar, sem námið er sótt til. 

Deildin setur nánari reglur um samval aðalgreina og aukagreina og um stærð og mat 

lokaritgerða. Einnig er heimilt að gera kröfur um námsárangur milli námsára. Ef prófþættir í 

námskeiði eru tveir eða fleiri er deildinni heimilt, að tillögu kennara, að krefjast þess að til- 

skilinni lágmarkseinkunn verði náð í hvorum eða hverjum prófþætti. Slík ákvörðun skal til- 
greind í kennsluskrá. 

114. gr. 

Kennslu til B.A.-prófs skal haga þannig, að stúdent geti lokið 90 e námi á þremur árum. 

Hámarksnámstími til þess að ljúka B.A.-prófi er níu kennslumisseri frá því er stúdent var 

skrásettur í félagsvísindadeild. Deildinni er heimilt að veita undanþágu frá þessum tíma- 

mörkum, þegar sérstaklega stendur á. 
Námsmat felst í skriflegum og/eða munnlegum prófum, æfingum, vinnuverkefnum eða 

ritgerðum. 

115. gr. 

Deildarfundur í félagsvísindadeild gerir árlega, ef þörf krefur, rökstuddar tillögur til 
háskólaráðs um takmörkun á fjölda stúdenta í ákveðnum námskeiðum eða kennslugreinum. 

116. gr. 

Kennslufræði til kennsluréttinda. 

Nám í kennslufræði til kennsluréttinda tekur til námsefnis í uppeldisfræði, uppeldislegri 

sálarfræði, kennslufræði og kennslu og skal námsskrá ákveðin með tilliti til sérþarfa kennslu 

og uppeldisstarfa. 

Nám þetta skal alls svara til 30 e. Þó er heimilt að veita stúdentum, sem hafa lokið 

samsvarandi námskeiðum og/eða aflað sér verulegrar reynslu af kennslustörfum, undanþágu 

frá tilteknum námskeiðum. 

Háskólinn skal láta stúdentum, er ljúka þessu námi, í té sérstakt próf vottorð. 

Heimilt er að hafa samvinnu við Kennaraháskóla Íslands um þetta nám og semja um að 

hann annist tiltekna þætti þess. 

XVII. KAFLI 

Raunvísindadeild. 

117. gr. 

Stjórn deildarinnar er í höndum deildarfunda, deildarráðs og deildarforseta. 

Deildarfundur hefur úrslitavald í öllum málum, sem deildin er bær að taka ákvörðun um, 

A32

nema að því leyti sem deildarfundur hefur afsalað sér þessu valdi í hendur deildarráði. Fundi 
skal boða bréflega með minnst viku fyrirvara, ef kostur er. Dagskrá skal greina í fundarboði. 

Í deildarráði eiga sæti auk deildarforseta, varaforseti deildarinnar, einn fulltrúi úr hverri 
skor, og skal hann vera formaður skorar, einn fulltrúi aðjúnkta, kjörinn úr hópi þeirra á 
sameiginlegum fundi í apríl ár hvert sem deildarforseti gengst fyrir og tveir fulltrúar stúd- 

enta, kjörnir af félagssamtökum þeirra til eins árs í senn úr hópi fulltrúa stúdenta á deildar- 

fundum. Nýkjörið deildarráð tekur til starfa við upphaf háskólaárs. 

Deildarráð heldur fundi eftir þörfum. Fundi skal boða bréflega með dagskrá og með 
þriggja daga fyrirvara, ef því verður við komið. Deildarforseti boðar fundi og stýrir þeim, en 
varaforseti í forföllum hans. Skylt er að boða til fundar, ef rektor, þriðjungur deildarráðs- 

manna eða ein skor æskir þess, fundur er ályktunarfær, ef hann sækja eigi færri en tveir 
þriðju hlutar deildarráðsmanna. Falli atkvæði jöfn, ræður atkvæði þess. er stýrir fundi. Gerðir 

deildarráðsfunda skulu bókfærðar, og skal lesa fundargerð og staðfesta hana, áður en fundi 
er slitið. Innan tveggja vikna skal senda þeim fundargerðina, er sæti eiga á deildarfundi. 

Deildarforseti ákveður, hvort fara skuli með mál sem trúnaðarmál. 

Deildarráði er heimilt að fjalla um öll mál er deildina varða, en úrslitavald hefur það að- 

eins í þeim málaflokkum, sem deildarfundur hefur afsalað sér ákvörðunarvaldi í, meðan slíkt 

afsal stendur. Ætíð má þó skjóta máli til deildarfundar, ef deildarforseti eða þriðjungur deild- 

arráðsmanna æskir þess, og hefur þá deildarfundur úrslitavald í því máli. 

Deildarforseti annast framkvæmd á ákvörðunum deildarráðs og deildarfunda og nýtur til 

þess aðstoðar deildarfulltrúa og skrifstofu háskólans. Deild getur veitt deildarforseta umboð 

til að sjá um fjárveitingabeiðnir, ráðstöfun fjárveitinga og önnur mál sem heyra undir deild- 

arráð og deildarfund. 

118. gr. 

Deildin skiptist eftir fræðigreinum í eftirtaldar skorir: Stærðfræðiskor, tölvunarfræði- 

skor, eðlisfræðiskor, efnafræðiskor, líffræðiskor og jarð- og landfræðiskor. Kennslugreinar 

deildarinnar skiptast milli skora og sker deildarráð úr um þá skiptingu. Hver skor fer í um- 

boði deildarráðs með málefni kennslugreina sinna, ákveður námsefni og tilhögun kennslu og 

prófa, ákveður skiptingu kennslu milli einstakra kennara í skor, gerir tillögur til deildarráðs 

um ráðningu aðjúnkta og ráðstöfun kennslu til annarra skora og deilda. 

Áður en deildin gerir tillögur um skipun eða setningu í prófessorsembætti, dósents- eða 

lektorsstöður, skal leita álits hlutaðeigandi skorar, og eiga fulltrúar stúdenta á deildarfundi þá 

ekki atkvæðisrétt. Skorir gera tillögur til deildarráðs um nauðsynlegar fjárveitingar og nýjar 

stöður. 

Formaður skorar hefur eftirlit með ráðstöfun á fjárveitingum skorarinnar og ræður 

stundakennara í samráði við umsjónarkennara. 

Á skorarfundi eiga sæti prófessorar, dósentar, lektorar og aðjúnktar í kennslugreinum 

skorar, forstöðumenn rannsóknarstofa, er lúta deildinni og starfa á fræðasviði skorarinnar og 

tveir fulltrúar stúdenta kjörnir ár hvert af félagssamtökum þeirra, og taka þeir sæti á skorar- 

fundum við upphaf næsta háskólaárs. Enginn getur átt sæti í tveimur skorum. Deildarráð 

ákveður, í hvaða skor kennari eða forstöðumaður rannsóknarstofu á sæti. Formaður skorar 

getur með samþykki hennar boðið öðrum kennurum í kennslugreinum skorarinnar fundarsetu 

um skeið án atkvæðisréttar. Deildarforseta er heimil þátttaka í meðferð mála í hverri skor, en 

atkvæðisrétt á hann þó aðeins í sinni skor. 
Hver skor kýs eigi síðar en í apríl ár hvert formann úr hópi prófessora, dósenta og lekt- 

ora skorarinnar. Varaformaður er kjörinn á sama hátt og formaður. Sé þörf annars vara- 

manns skal kveðja til skorarmenn eftir starfsaldri. 
Skor heldur fundi eftir þörfum. Skylt er að boða til fundar, ef deildarforseti eða þriðj-

ungur atkvæðisbærra skorarmanna æskir þess. Skorarformaður boðar fundi bréflega með 
þriggja daga fyrirvara, ef unnt er, en einstakar skorir geta þó haft annan hátt á fundarboðun. 
Fundarefni skal greina í fundarboði. Fundur er ályktunarfær, ef hann sækja eigi færri en 
helmingur atkvæðisbærra skorarmanna. Gerðir skorarfunda skulu bókfærðar, og skal lesa 
fundargerð og staðfesta hana, áður en fundi er slitið. 

Heimilt er skorum að koma á fót námsnefndum, sem í eiga sæti jafnmargir kennarar og 
stúdentar, til þess að fjalla um námsefni í hverri kennslugrein og fylgjast með kennslufyrir- 
komulagi í deildinni. 

Heimilt er deildinni einni eða í samvinnu við aðrar deildir að stofna kennsluskrárnefnd, 
sem er ráðgefandi fyrir deildarráð um framboð námskeiða og gerð kennsluskrár. 

119. gr. 
Raunvísindadeild veitir kennslu og þjálfun í raunvísindum sem hér segir: 

I. Til B.S.-prófs í raungreinum: Stærðfræði, tölvunarfræði, eðlisfræði, jarðeðlisfræði, 
efnafræði, lífefnafræði, matvælafræði, líffræði, jarðfræði og landafræði. Enn fremur í 
öðrum greinum eftir því sem deildin ákveður og fé er veitt til. Skipan námsins miðast 
við, að það taki þrjú ár, og er heildarnámið minnst 90 námseiningar. 

2. Til áfangaprófa (fyrrihlutaprófa) í eðlisverkfræði og efnaverkfræði. Skipan námsins 
miðast við, að það taki tvö ár, og er heildarnámið minnst 60 námseiningar. Deildin 
skal stefna að því. að prófið veiti rétt til framhaldsnáms við tiltekna erlenda tæknihá- 
skóla. 

3. Til framhaldsnáms fyrir þá sem lokið hafa prófi við deildina eða samsvarandi prófi. 
Deildin tekur ákvarðanir um skiptingu kennslugreina í námskeið, um vægi þeirra og 

skiptingu þeirra í námsáfanga. 

Skorir gera í kennsluskrá grein fyrir námsskipan og skyldunámskeiðum innan aðalgrein- 
ar. Samval námskeiða er háð samþykki skorar. 

Framhaldsnám, sem nemur 30 einingum að loknu B.S.-prófi, er viðurkennt með sér- 

stöku prófskírteini. Um það gilda reglur er deildin setur. 

Prófgráðan M.S. er veitt fyrir 60 eininga framhaldsnám að loknu B.S.-prófi. 
Deildin setur nánari reglur um M.S.-nám eftir því sem þurfa þykir. 

120. gr. 
Raunvísindadeild getur með samþykki háskólaráðs sett inntökuskilyrði varðandi lág- 

marksnám eða lágmarkseinkunnir í einstökum greinum eða greinaflokkum. 
Stúdent skráir sig í aðalgrein við upphaf náms. Óski stúdent frávika frá námsskipan 

þeirri, sem gert er ráð fyrir í kennsluskrá, skal hann leggja námsáætlun sína fyrir hlutaðeig- 
andi skor til samþykktar. Sama gildir, ef hann óskar breytinga á upphaflegri námsáætlun. 

Deildinni er heimilt að ákveða, að stúdent megi ekki skrá sig í námskeið, nema hann 
hafi áður öðlast rétt til próftöku eða staðist próf í tilteknum námskeiðum. 

Hver skor setur reglur um æfingaskyldu í námskeiðum og lágmarksframmistöðu stúd- 
ents í æfingum, til þess að hann öðlist rétt til próftöku. 

Halda má æfinganámskeið utan reglulegs kennslutíma. 

121. gr. 
Stúdent skal ljúka prófi í öllum námskeiðum fyrsta kennsluárs fyrir lok annars námsárs 

síns og í öllum námskeiðum annars kennsluárs fyrir lok þriðja námsárs, ella glatar hann rétti 
til þess að halda náminu áfram. 

Stúdent skal enn fremur ljúka prófi með tilskildum árangri og ávinna sér svo margar 
námseiningar, er hér segir:

Þriggja ára nám: Eftir fyrsta ár 20 einingar, eftir annað ár 45 einingar, 

eftir þriðja ár 70 einingar, 

eftir fjórða ár 90 einingar. 

Tveggja ára nám: Eftir fyrsta ár 20 einingar, eftir annað ár 40 einingar, 

eftir þriðja ár 60 einingar. 

Heimilt er deildinni að víkja frá ákvæðum |. og 2. mgr. um tímamörk og námshraða, ef 

stúdent hefur ekki vanrækt námið og horfur eru á, að hann geti lokið því. 

Deildin setur reglur um viðurkenningu fyrra náms við endurskráningu stúdenta og um- 

skráningu úr öðrum deildum eða milli aðalgreina í raunvísindadeild. 

Til þess að standast B.S.-próf verður stúdent að hafa hlotið: 

I. Eigi lægra en 4,0 í hverri prófgrein. 

2. Eigi lægri meðaleinkunn en $,5 í hverjum prófflokki (þ. e. tveimur misserisprófum 

sama kennsluárs). 

122. gr. 

Stúdent, sem hlýtur ekki tilskilda lágmarkseinkunn fyrir próf í lok námskeiðs, má 

endurtaka prófið að hausti, á næsta misserisprófi eða á öðru hausti. Hið sama á við um 

stúdent, sem hefur sagt sig úr prófi, en fullnægir próftökuskilyrðum. Við endurtekningu skal 

þreyta próf eins og það er haldið fyrir aðra stúdenta hverju sinni, nema skorir ákveði annað. 

Við einkunnagjöf má taka tillit til frammistöðu stúdents í prófum og æfingum utan 

reglulegs próftíma og veita fyrir hana sérstaka einkunn, hluteinkunn. Hver skor ákveður að 

tillögu kennara vægi hluteinkunnar og skal það tilgreint í kennsluskrá. Við birtingu einkunna 

skulu prófseinkunn og hluteinkunn einnig sýndar hvor um sig. Í prófgrein, þar sem hlut- 

einkunn er gefin, er skor heimilt að tillögu kennara að áskilja fyrir hvora einkunnina sem er, 

að stúdent teljist ekki hafa staðist próf, ef hún er lægri en lágmarkseinkunn prófgreinarinnar í 

heild. Slík ákvörðun skal tilgreind í kennsluskrá. 

123. gr. 

Reglugerð þessi er sett samkvæmt 40. gr. laga nr. 131/1990, um Háskóla Íslands, og 

öðlast þegar gildi. . 

Jafnframt fellur úr gildi reglugerð fyrir Háskóla Íslands nr. 18/1979, með áorðnum 

breytingum. 

Menntamálaráðuneytið, 10. ágúst 1993. 

Ólafur G. Einarsson. 

  

Árni Gunnarsson. 

